CONGREGATIO GENERALIS CXVI
6 novembris 1964

Exc.mus P. D. PericLEs FeLici, arch. tit. Samosatensis, Ss. Oecu-
menici Concilii secretarius generalis:

Celebratur hodie coram Summo Pontifice congregatio generalis 116,
quam, annuente eodem Summo Pontifice, moderabitur em.mus ac rev.mus
D. card. Julius Dopfner, arch. Monacensis. Post augusta verba Summi
Pontificis, relatio fiet super schemate de activitate missionaria Ecclesiae
et deinde habebitur disceptatio in qua loqui petierunt em.mi ac rev.mi
DD. cardd. Paulus E. Léger, arch. Marianopolitan. in Canada; Petrus
Tatsuo Doi, arch. Tokiensis in Japonia; Laurentius Rugambwa, ep.
Bukobaensis in Tanganika; Augustinus Bea.

Deinde, exc.mi DD., qui loquuntur nomine plurium Patrum: Mar-
tinus Legarra, prael. null. Buccae Taurinae in Panama; Deodatus Youg-
bare, ep. Kupelaensis in Alto Volta; Bernardinus Gantin, arch. Coto-
nuensis in Dahomey; Nicolaus Geise, ep. Bogorensis in Indonesia;
Daniel Lamont, ep. Umtaliensis in Rhodesia Merid.; Cyprianus Kihan-
gire, ep. aux. Guluen. in Uganda; Petrus Massa, ep. Naniamensis in
Sinis; Petrus Carretto, ep. vic. ap. Rajaburien. in Thailandia; Petrus
Moors, ep. Ruremondensis in Neerlandia; Ioannes Bapt. Velasco, ep.
Sciiamenensis in Sinis; Tucundus Grotti, prael. null. Acren. et Puruen.
in Brasilia; Ioannes Gahamanyi, ep. Butarien. in Rwanda; Guido Ma-
ria Riobé, ep. Aurelianen. in Gallia; Iacobus Moynagh, ep. Calabaren.
in Nigeria; Stanislaus Lokuang, ep. Tainanen. in Sinis.

Venerabiles Patres, hodie prosequentur etiam suffragationes circa
schema de regimine dioecesium; et nunc lego exitum suffragationis XIV,
ultimae heri peractae, nempe refertur ad nn. 33-35, cap. II:

Praesentes votantes , . . . . . . . . 1985
Dixerunt placet . . . . . . . . . . 1801
non placet . . . . . . . . . 172
placet inxta modum (ergo sunt nulla
vota) . . . . ... 8

Suffragia nulla

Ergo textus est in congregatione generali approbatus. Prima suf-
fragatio hodierna erit super integro cap. IT ut nuntiatum est: in qua
suffragatione, uti nuntiabitur suo tempore, triplex forma adhibebitur:
placet, non placet et placet juxta modum. Gratias.

ALLOCUTIO SUMMI PONTIFICIS PAULL VI *

Pro certo habetote, dilectissimi Nobis, crebro Nostris esse in votis
adesse coetibus Qecumenici Concilii, quod in hac sacra aula Vaticanae
Basilicae celebratis.

Cum vero firmiter statuissemus saltem alicui uni ex generalibus
vestris Conventibus praesidere, hunc delegimus praesentiae Nostrae
diem, quo in schemate Missionum disceptatio vestra versatur. Hoc
quidem ut praeoptaremus, certe suasit Nobis singularis gravitas et
magnitudo argumenti, ad quod nunc mentes et animos convertitis,

Nobis, beatissimi Petri Successori, ac vobis Apostolorum Successo-
ribus, nunc potissimum instanter insonat divinum mandatum: « Euntes
in mundum universum, praedicate Evangelium omni creaturae », e
quo efficiendo iusso salus mundi pependit et pendet. Huic sacrosanctae
Synodo praeter alia perinsigne constituitur consilium, ut ad Evange-
lium largius et efficientius evulgandum nova muniantur itinera, novae
rationes excogitentur, nova contentio alacris instimuletur,

Hoc, quod vestris in manibus est schema, ubi de huiusmodi quae-
stione petrtractatur, cum perpendissemus, multum, immo plurimum
invenimus — sive mateties, sive argumentorum pondus, sive edisse-
rendi ordo spectatur — quod dignum laude Nostra existimaremus.
Quapropter opinionem profitemur facile fore, ut, quamvis fortasse arbi-
tremini hoc nonnullis in partibus perpoliendum et excolendum esse,
idem adprobationem vestram consequatur, Librata ibi consilia, enu-
cleata opera, definitae viae et rationes tantae rei causa utinam actuosam
vim exserant ad Regnum Dei in terris incensiore cum studio provehen-
dum; utinam evangelicae sationi spes messis inde paretur ubetrima.

Perplacet praesertim Nobis, quod constanter hoc deposcitur, ut
Ecclesia universa missionalis sit, ut singuli etiam fideles animo et re,
quantum geti possit, missionales evadant, Qui inenarrabili fidei dono
sunt praediti, qui illuminatione gloriae Evangelii collustrati sunt, qui
tegale sacerdotium et gens sancta Ecclesiae filii numerantur, maximas

* AAS., 56, 1964, pp. 998-999.
' Me 16, 15.

semper Deo gratias de tanto accepto munere agant, preces, pietatis
officia, stipem perquam liberalem afferentes in adiumentum scilicet
et levamen eorum, qui praccones sunt Evangelii. Quocirca, cum nihil
sit hominibus salutarius et Dei gloriae congruentius quam in fidem
diffundendam pro virili parte anniti, missionali apostolatui, qui prae-
stantia et efficacitate excellentissimus est, nobili cum certatione devo-
tionis studium, providentiam Jargitatum, misericordiam donorum di-
spensent. « Munerator tuus vult te esse munificum, et qui dat ut habeas,
mandat ut tribuas dicens: Date et dabitur vobis ». Verumtamen Evan-
gelicus ager, etsi diligenter excolitur, tantummodo rorante Dei gratia,
novalium felici fecunditate vestitur. Quam ob rem eleemosynis et piis
opetibus roboratae, ascendant ferventiores ad Deum pro missionalibus
precationes: « Deus, qui omnes homines vis salvos fieri et ad agnitio-
nem veritatis venire: mitte, quaesumus, operatios in messem tuam, et
da eis cum omni fiducia loqui verbum Dei, ut sermo tuus currat et cla-
rificetur, et omnes gentes te agnoscant solum Deum verum et quem
misisti Tesum Christum Filium tuum, Dominum nostrum ».°

Antequam brevi sermoni finem imponimus, benevolentissima volun-
tate salvere iubemus Patres Oecumenici Concilii, qui in missionalibus
finibus pro Christi Regno adlaborant; et sicut ad ipsos, cogitatio Nostra
grata, gratulabunda bono cum omine ita advolat ad eorumdem sacer-
dotes, ad missionales sodales utriusque sexus, ad christianae doctrinae
institutores, ad eos qui ibidem adiutricem operam navant, ad eos qui
provida beneficia collocant et salutaria fovent incepta.

Haec flagrantissima vota Apostolica Benedictio Nostra confirmet,
quam vobis universis peramanter impertimus,

« Benedicat nos Deus, Deus noster, benedicat nos Deus: et metuant
eum omnes fines terrae ».*

Moderator: Dabit nunc introductionem ad schema de activitate
missionali Ecclesige disceptandum em.mus D. Gregorius Petrus Aga-
gianian uti praeses commissionis conciliaris de missionibus.

? Le. 6, 38. S. LEo Maenus, Sermo XVII, 11, Migne, PL 54, 181,
¥ Missa de Fidei propagatione.
4 Ps. 66, 8.

Em.mus P. D. GREGORIUS PETRUS carp. AGAGIANIAN

Praeses commissionis conciliaris de Missionibus

Beatissime Pater: benignitas qua dignatus es huic generali interesse
seu pracesse congregationi in qua initium capit disceptatio circa « Schema
de activitate missionali Ecclesiae », Patres conciliares omnesque alios
hic astantes magno afficit honore. Et summo ex gaudio vehementique
stimulo Ecclesiis in terris Missionum exstantibus et fraterna florentibus
collaboratione, tum Missionariorum qui illas fundaverunt FEeclesias,
tum cleri localis cui semper in dies numero suo crescenti semper in
dies maior concreditur auctoritas ac potestas in iisdem Ecclesiis mo-
derandis. Beatissime Pater, novum sane est hoc signum ac testimonium
peculiaris amoris quod sanctitas tua ingumeros, dissitissimas illas inco-
lentes regiones, amplectitur populos et praesertim hos Ecclesiae filios
qui ibidem nationum diligentem navant operam ut per evangelizationis
opus quo valores humani et culturales nullo modo negliguntur et edun-
tur immo et nobilitatur magis ac magis Christi lumen effulgeat in ani-
marum salutem. Quod mirabili quidem modo Sanctitas tua manifestavit
tum in recenti et faustissima canonizatione sanctorum martyrum Ugan-
densium, tum propositum annuntiando in occasione Eucharistici ex
omnibus nationibus Conventus Bombayensis iter ad Indiam faciendi
perinde ac missionarius, qualis et quantus missionarius! [ plazsus]
Tdque non solum [ plausus] in praeclara homelia ipsius diei canoniza-
tionis sed etiam die sequenti in audientia peregrinis Africanis concessa;
quapropter, Beatissime Pater, dum integram renovamus mentem im-
pensius adlaborandi ut sermo Det currat et clarificetur usque ad ultimum
terrae, libenti animo velis accipere una cum ferventibus votis pro diu-
tissimo ac prosperrimo Pontificatu filiales sensus profundae gratitudinis
pro perspicuis studia benevolentiae signis quibus prosequeris, accumu-
las missiones evangeliique praecones [ plausus]|.

DISCEPTATIO

1 — SCHEMA PROPOSITIONUM
DE ACTIVITATE MISSIONALI ECCLESIAE *

Ecclesia cum finem habeat Regnum Dei, a Christo in terris annun-
tiatum et inchoatum, ubique dilatandi, ita ut Deus in omni loco glorifi-
cetur, omnibus temporibus, mandato sui Fundatoris oboediens et Spi-
ritu S. compulsa Evangelium praedicavit. Praesentes autem rerum condi-
tiones maxime postulant opus evangelizationis ita ordinari ut efficacius
nostris diebus protrahi possit.

Multa enim, his ultimis temporibus evenerunt quae activitati mis-
sionali novas dimensiones dederunt. Dum enim per saecula plane distinc-
tio viguerit inter terras missionum et terras christianas, propter cre-
scentem diffusionem Evangelii in quibusdam partibus mundi et progre-
dientem dechristianizationem in aliis, haec distinctio valde attenuata est
ita ut merito dici possit ubique existere non-christianos et ubique Evan-
gelium proclamandum esse. Progressus scientificus, praeterea, necessi-
tatem ostendit homines attingendi in coetibus religiosis et culturalibus
in quibus vivunt et qui tantopere in eorum vitam influunt. Ex altera
parte mutatae condiciones sociales et conscientia oecumenica in Eeclesia,
nova problemata missionariis catholicis ponunt. Tandem in terris missio-
num multae natae sunt Ecclesiae locales quae Universalis Fcclesiae adiu-
torio indigent, ut in unitate catholica secundum proprias notas specificas
crescere valeant,

Necessarium ergo haec Sancta Synodus aestimat quaedam principia
statuere quae activitatem et cooperationem missionalem Ecclesiae regant.
Principia tamen pro opere evangelizationis, etsi in universum valeant,
unice applicare intendit ad illas regiones coetusque humanos vel ad illas

* In initio fasciculi legitur: « Ss.mus Dominus Noster Paulus Pp. VI, in
Audientia hac die infrascripto impertita, statuere dignatus est ut hoc schema, de
quo in Concilio Oecumenico Vaticano Secundo deliberabitur, ad eiusdem Con-
cilii Patres transmitteretur.

Ex Aedibus Vaticanis, die 111 mensis Iulii anno McMLIIV.

Hamrerus Toannes Card. CICOGNANT
a publicis Ecclesize negotiis

Verba, initio singulorum numerorum litteris inclinatis inter uncos [ ] posita,
in redactione definitiva tollentur ».

dioeceses, sive in ptaesenti a S. Congregatione « de Propaganda Fide »
pendeant sive non, in quibus ecclesia vel nondum implantata est, vel sibi
non sufficit illas institutiones erigere aut sustinete sine quibus vita chri-
stiana evolvi nequit.

Inde Concilium, postquam de natura missionali Ecclesiae, de adap-
tatione missionali et de subiecto missionis in schemate « De Ecclesia »
egerit, sequentia in mentem revocare vel decernere statuit:

1. [Necessitas Missionis|. Ecclesia est medium universale salutis a
Christo institutum, ut omnes per illud ad caelestem Patriam perveniant.

Ad hunc finem assequendum ipsa Evangelium ad omnes homines pro-
clamat ut per eius praedicationem ad fidem adducantur et deinde per
Baptismum Christo incorporentur, Quare activitas missionalis eo tendit
ut Ecclesia ubique praesens reddatur, et media salutis ipsi a Christo com-
missa, omnibus pateant. Etsi ergo FEcclesia semper tenuerit homines qui
Christum inculpabiliter ignorant salvari posse si conscientiae dictamini-
bus oboediant, nihilominus Dei voluntas est eos per Fidem et Sacramenta
fustificari et salvari, ac proinde evangelizationem etiam hodie summum
momentum integre servare.

2. [De Ewvangelii Praeconibus].

a) Episcopi totius mundi, una cum Romano Pontifice et sub Eius
auctoritate munus habent ubique terrarum fidem promovendi, Evangelii
Praecones ad quoscumque hominum non christianorum coetus mittendi
et missionem canonicam eis conferendi.

b) In variis regionibus constituantur, praeter Conferentias Epi-
scoporum, etiam Conferentiae Superiorum Religiosorum, et Uniones Re-
ligiosarum, quae omnes ad bohum totius missionis unanimiter collabo-
rent. Quae Conferentiae novas proponant normas, a S. Sede approbandas,
quae determinent relationes inter Ordinarios Loci et Superiores Reli-
giosos ita ut Episcopus quidem Rector et Centrum unitatis sit aposto-
latus in dioecesi, Instituta autem missionaria ' necessariam initiativam
retineant propriae actionis. Ex his propositionibus, quaedam elementa
ad recognoscendum ius eruantur, quod tale sit ut vere fiat toti Ecclesiae
commune.

¢) Instituta, quae in bonum totius missionis vel Ecclesiae localis
sese pro sua parte devovent, mutua coniunctione vitium in opetibus com-
munibus sub ductu Episcopi fraterne collaborent.

! In hoc documento nomine « Instituta Missionaria » intelliguntur omnia In-
stituta (Ordines, Congregationes, etc.) quae in missionibus laborant,

d} Evangelii Praecones, ad exemplum Apostolorum, Christum
Tesum quem gentibus praedicant, in seipsis primum exprimant solido
virtutum exercitio. Memores se esse discipulos Christi pauperis et humilis,
non solum spiritum paupertatis praedicent, sed Evangelicae simplicitatis
exemplum pracbeant. Eadem simplicitas, locis tamen accommodata, in
mediis apostolatus et in aedificiis, etiam sacris, splendeat.

3. [Labor Missionalis]. In opete evangelizationis et implantationis
Ecclesiae haec stadia prae oculis habeantur:

g) In patrimonio praesertim religioso cuiusque populi ea quae-
rantur quae, a Divina Providentia disposita clarificationem et plenitudi-
nem in Evangelio Christi inveniunt. Eodem tempore monstrent Evan-
gelii Praecones caritatem Christi, pauperes adiuvando, ignorantes docendo,
miseros sublevando, aegros curando, progressum socialem fovendo ut
per haec hominibus appareat benignitas et humanitas Salvatoris nostri
Dei (Tit. 3, 4).

5) Animis ad suscipiendum Verbum dispositis, Evangelii Praeco-
nes Deum vivum et Tesum Christum praedicent ut homines, divina gratia
excitati et adiuti, ex cotde credentes, ad Christum convertantur Fique
sincere adhaereant qui est « via, veritas et vita » (Io. 14, 6).

¢) Conversi, de pondere conversionis per catechesim edoceantur
et ad vitam fidei cultus et caritatis in Ecclesia initientur, ut ita ad Bapti-
smum, Confirmationem et Eucharistiam accedere possint. Catechumeni
ut suo modo iam Ecclesiae aggregati in Ture Communi recognoscantur.

d) Post Baptismum in neophytis vita christiana evolvatur per cate-
chesim ipsis accommodatam et deinde per participationem ad vitam
communitatis quae praesertim in Liturgia locum habet. Sic paulatim
communitas christiana spiritu apostolico animata crescere incipit, laicos
ad apostolatum suscitat, vocationes proprias sacerdotales et religiosas
exprimit et eo tendit ut hierarchiam propriam habere possit. Sic commu-
nitas christiana missionaria evadit et sighum praesentiae Dei in mundo.

e) Ubi Christus plene evangelizari nequit, Ecclesia in salutem
hominum operetur, gradatim eis accessum ad Deum patefaciens, docendo
veritates religiosas et morales ordinis naturalis, quas Christus luce sua
illustravit, eosque adiuvando ad assequendam ijustificationem per cari-
tatem erga Deum et proximum.

4. [Consiliurm Centrale Evangelizationis].

a) Ad rei missionalis profectum et ad omnium Ecclesiarum com-
munionem quoad evangelizationem gentium complendam, in voto est ut

[913¢ apud S. Congregationem Fidei Propagandae Consilium condatur in quo

partem habeant et quasi repraesententur illi omnes qui in opere missio-
nali collaborant: FEpiscopi ex toto mundo, quicumque sit eorum ritus,
necnon Instituta Missionaria et Opera Missionalia Pontificalia.

5) Huius Consilii est de evangelizatione et de cooperatione mis-
sionali, communia proposita elaborare quibus — ratione habita reflexio-
nis hodiernae theologicae, methodologicae et pastoralis missionariae —
navitas missionaria Ecclesiae Universalis dirigenda sit. Quae proposita, a
Summo Pontifice approbata, ab ipsa Congregatione Fidei Propagandae
executioni mandentur.

¢) Tali Consilio praesto sit « Secretariatus Peritorum » cuius erit
informationes circa condiciones religiosas mundi et methodos evange-
lizationis adhibendas colligere, et ex datis socio-religiosis conclusiones
proponere pro cooperatione missionali et auxilio Ecclesiis egentibus
praestando praesertim quoad communicationem personarum et bonorum.

5. [Debitum Missionale Episcoporum]. Opus missionale ad totam
Ecclesiam sub ductu Romani Pontificis pertinet. Episcopi totius mundi
sive singuli sive in conferentia coadunati nunquam in oblivionem tradant
se pro totius mundi salute prius quam pro aliqua dioecesi consecratos
esse. Inde oritur illa communio Ecclesiarum in qua ipsae sibi invicem
suas necessitates apetiunt, suas res communicant, aliquos ex suis sacer-
dotibus ad dioeceses Clero carentes destinant, vocationibus juvenum et
clericorum ad Instituta missionalia libenter favent, Opera Pontificalia
Missionalia promovent, curam gerunt eorum qui studiorum vel laboris
causa ex locis missionum in suas dioeceses se conferunt. Valde deside-
randum est ut Conferentiae Episcopales statuant unamquamque dioece-
sim summam aliquam propriis redditibus proportionatam quotannis ad
opus evangelizationis destinare,

Quodsi Episcopi sint in locis missionum, enixe curent partem ali-
quam, eamque selectam, proprii cleri necnon subsidiorum ad evangeli-
zationem directam destinare, ita ut activitas apostolica non ad solos iam
conversos limitetur.

6. [Debitum Missionale Sacerdotum ). Sacerdotes ministerio Christi
participant, et tota eorum vita in servitium missionis Ecclesiae dirigitur.
Cum autem per proprium suum ministerium — quod essentialiter in Eu-
charistia, quae Ecclesiam perficit, consistit — Capiti communicent et com-
municare faciant, sacerdotes non possunt non sentire quantum Ipsi desit
ad plenitudinem corporis, et quantum proinde praestandum sit ut in dies
crescat. Etiamsi ergo in cura pastorali versantur, missionem ut aliquid

proprium habeant. Quod valet de sacerdotibus utriusque cleri. Ad eos
pettinet zelum pro mundi evangelizatione in fidelibus suscitare, praeser-
tim in familiis, in quibus germen vocationis missionariae instillatur, et in
iuvenibus associationum et scholarum catholicarum.

7. [ Debitum Missionale Institutorum Perfectionis]. Sodales Insti-
tutorum Perfectionis orationes et sacrificia sua spiritu missionario foe-
cundent. Si vero contemplationi dedicantur, meminerint innumerorum
hominum salutem a suo pendere sanctitatis studio. Vehementer optan-
dum est ut plura adhuc Instituta Perfectionis partem assumant in evan-
gelizatione et adiumentum afferant Ecclesiis localibus in opetibus suo
fini magis accommodatis. Religiosi, qui opeti missionali incumbunt, munus
apostolicum sibi concreditum in spiritu fundatoris atque constitutionum
adimplere maximi faciant; quorum praesules studeant, ut vita religiosa
ad culturam ambientem et loci condiciones aptetur.

8. [Debitum Missionale Laicorum). Omnes et singuli christifideles
tanquam membra viventes Corporis Christi, operi missionario cooperari
debent. Ipsi missionem Ecclesiae iuvant orationes, tribulationes et sacri-
ficia, et etiam materialia auxilia offerendo, quibus opera missionalia pro-
movent. Laici qui consecrationem mundi sibi modo particulari commis-
sam habent, cooperationem oeconomico-socialem populis sese evolventi-
bus liberaliter praebeant; quae cooperatio eo magis laudanda est, quo
magis institutiones fundare intendit quae structuras fundamentales vi-
tae socialis attingunt. Ipsis commendatur cum aliis confessionibus chri-
stianis vel non christianis et etiam cum organismis internationalibus col-
laborare, ut una cum illis in evolutione sociali populorum partes habeant.
Curent autem evolutionem socialem ad regenerationem hominum in
Christo contribuete, quae nedum progressui humano contradicat, illum
exigit, promovet et transcendit,

9. [De Oecumenismo et Collaboratione cum non-Christianis ).

a) Communi professione Fidei in Deum et lesum Christum coram
gentibus atque cooperatione in re tam sociali et technica quam culturali
et religiosa, catholici fraterne collaborent cum christianis non-catholicis
ad normas Constitutionis de Oecumenismo.

Quicumque vero ad apostolatum in iisdem terris ac christiani non-
catholici destinantur, de quaestionibus et fructibus Oecumenismi rite
instruantur.

b) Etiam cum aliis coetibus religiosis, ad bonum commune liben-
ter concurrant, iuxta normas legitime statutas.

10. [Formatio Culturarum Christianarum]. Ecclesia, utpote catho-
lica, nullibi extranea est, sed formationem culturac christianae in omni
populo sedulo curat, ut Fides catholica profundiores radices apud unum-
quemque populum ponere valeat, et sic totam Ecclesiam locupletet.
Quapropter Instituta erigantur scientifica, ut in ipsis periti sacerdotes et
laici, collatis viribus, operam dent adaptationi exsequendae in forma-
tione et vita catechetica, ascetica, liturgica, philosophica, theclogica, cul-
turali. Insuper curent conferentiac Episcopales ut, in Seminariis, alum-
notum mentes ita educentur ut recte iudicare valeant propriae gentis pe-
culiarem culturam ad philosophicas praesertim ac theologicas disciplinas
quod attinet, et ut percipiant peculiares rationes quae inter illam et
christianam religionem intercedant.

11. [ Formatio Scientifica et Technical. Evangelii praccones lin-
guam, mentem, psychologiam et mores populi apprime intelligant, in
doctrina catholica et in theologia pastorali pro suo gradu solidam habeant
institutionem, et in rebus technicis quae ad eorum laborem spectant,
congruam habeant instructionem. Ideo studia altiora quoque apud In-
stituta Scientifica Missionalia vel alias facultates aut Universitates enixe
commendantur, sive in propria natione, sive extra pattiam prout neces-
sitas exigit vel opportunitas suadet.

12. [Formatio Catechistarum]. Opus catechistarum quam maxime
fovendum est tum institutis dioecesanis vel regionalibus pro congrua
eorum formatione tum debita eorum sustentatione,

13. [Instituta Superiora]. Instituta Superiora condantur in quibus
lingua, mens et psychologia, mores et religiones cuiuscumque populi
profundius investigentur, ut ita Evangelii Praeconibus facilior pateat
accessus ad coetus religiosos non christianos,

Evangelii Praecones in opere evangelizationis patrando, profunde
persuasi sint se esse ministros Christi, per quos sermo Dei currit et clari-
ficatur usque ad adventum Domini in consummatione saeculi.

APPENDIX

RELATIO

CIRCA RATIONEM QUA SCHEMA ELABORATUM EST

1. Commissio Praeparatoria de Missionibus die 24 octobris 1960 statim
divisa est in 5 Subcommissiones, quarum prima quaestiones de S. Liturgia
et de Sacramentis tractaret, secunda quaestiones ad regimen missionum et
ad reformationem Codicis speciantes, tertia quaestiones ad disciplinam cleri
et populi christiani sese referentes, quarta quaestiones circa studia clerico-
rum et circa religiosos, et tandem quinta de cooperatione missionali fidelium.
Nam omnes illas materias, quae quidem ad alias etiam pertinent Commissio-
nes, sub aspectu missionario quoque considerare debebat Commissio de Mis-
sionibus.

In nostra Commissione nullam distinctionem inter Membra et Consul-
tores faciendam esse censuimus, sed omnes alacri animo partem suam laboris
susceperunt. '

Secretarii Subcommissionum singulis unam alteramve quaestionem exa-
minandam attribuerunt, ad quam singuli relationem in scriptis in sessionibus
subcommissionum protulerunt; quae relatio communi disceptatione refor-
mata multis exemplaribus impressa omnibus membris et consultoribus Com-
missionis, etiam extra Urbem degentibus, transmissa fuit, ut omnes suas
animadversiones in scriptis tradere possent. A speciali subcommissione diver-
sae illae quaestiones in forma schematis seu decretorum sunt redactae.

Bis in sessionibus plenariis omnium membrorum et consultorum, diebus
scil. 17-26 aprilis 1961 et 20-30 novembris 1961, illa schemata funditus
discussa et reformata sunt.

Ex hoc labore prodierunt septem schemata quae fuerunt a Commissione
Centrali Concilii examinata diebus 28-31 martii 1962, et die 21 maii 1962
cum animadversionibus ad Commissionem de Missionibus remissa. Convo-
cato autem iam Concilio, sic explicit opus Commissionis praeparatoriae.

2. Electa mense novembri 1962, Commissio Conciliaris ad primum collo-
guium convenit die 28 novembris, sed nulla adhuc potuerunt institui studia.
Statim autem ac normae pro tempore inter primam et secundam sessionum
seriem prodierunt, membra Commissionis Romae degentia cum peritis ince-
perunt revisionem textus, ita praeparantes sessiones plenarias dierum 20-29
martii 1963.

In his sessionibus mensis martti 1963 durus fuit labor. Patres Commis-
sionis inter se non conveniebant de natura schematis. Plures proponuntur
reordinationes materiae; sed sub fine sessionum pervenerunt ad concordem
ordinationem iuxta quam commissio tedactionis novum textum composuit,
praeter Prooemium et, in fine, Exhortationem, duabus partibus constantem.
Prima pars De ipsis Missionibus, tria habebat capita: I. De principiis genera-

[15]

libus missionum; II. De Sacro Ministerio in Missionibus, scl. De Apostolatu
Cleri et de Apostolatu laicorum; ITI. De Missionum Regimine tum in suis
relationibus cum S. Sede tum in regimine interno. Altera vero pars item tria
habebat capita: 1. De debito missionali excolendo; II. De Cooperatione
Episcoporum, Sacerdotum et Religiosorum; III. De Cooperatione laicorum.

Hic textus Commissioni pro laboribus coordinandis transmissus, exami-
natus fuit initio mensis iunii 1963 et cum quibusdam animadversionibus
remissus.

Diebus 23 oct. ad 3 decembris 1963, tempore secundac Concilii sessionum
seriei, Commissio iterum in sessionibus plenariis Schema sub luce harum
animadversionum examinavit.

Interim notum fuit, Commissionem theologicam paratam esse speciale
caput de natura missionaria Fcclesiae inserere in Constitutionem De Ecclesia,
libenterque a nobis talem textum accepturam. Quare quibusdam peritis man-
datum fuit ut textum ad hoc pararent. Hic textus in Sessione plenaria discus-
sus et funditus renovatus, tandem approbatus fuit et Commissioni theologicae
transmissus, Item examinatus fuit textus a Commissione de Seminariis no-
strac Commissioni transmissus pro approbatione ut in schema de Sacrorum
alumnis formandis inseratur.

Hisce factum est ut fundamenta theologica Missionis Ecclesiae in nostro
schemate non amplius essent tractanda. Unde iterum ordinatio materiae sub
lite posita est. Tandem concorditer statutum fuit ut Schema, practer Prooe-
mium, quatuor contineret capita: 1. De Principiis doctrinalibus; II. Rationes
generales apostolatus missionalis; III. De formatione missionali; et IV. De
Cooperatione missionali. Quae capita singula diversis subcommissionibus con-
cinnanda traduntur. Rebus hinc inde iteratim discussis et compositis, tandem
die 3 decembris 1963 textus definitivus a 23 Patribus approbatus est, uno
tantum dissentiente, et iterum Commissioni pro coordinandis laboribus trans-
missus. Ab ea approbatus, ad omnes Patres Conciliares pro examine datus est
cosdem invitando ut ante diem 31 martii suas animadversiones mitterent.

Ad illas animadversiones examinandas novae sessiones plenariae pro die
4 maii 1964 convocatae fuerunt. Plures animadversiones ante diem praefixam
advenerunt; earum facta sunt multa exemplaria et omnibus Patribus Commis-
sionis via aerea transmissa; quaedam autem tardius venerunt et tempestive
mitti non poterant, sed in manus Patrum datae sunt in prima sessione. Aliac
tandem tempore sessionum, imo et post sessiones conclusas pervenerunt: de
iis evidenter rationem habere non fuit possibile.

Animadversiones a 67 Patribus Conciliaribus fuerunt missae, quorum
unus est Internuntius Apostolicus, 17 sunt ex Europa, 13 ex America, 16 ex
Africa et 20 ex Asia. Quinque eorum scripserunt nomine Conferentiarum
Episcoporum, septem vero nomine plurium.

Interim die 23 aprilis 1964 Secretarius Generalis Concilii nobiscum com-
municavit schemata ad paucas sententias seu propositiones esse reducenda,
ratione utique habita animadversionum Patrum. Hic fuit ergo labor ultima-

rum sessionum plenariarum. Inutile duximus ipsum textum schematis iuxta [17]
animadversiones emendare, cum Concilio praesentari non debeat. Cum enim
singuli Patres Commissionis integrum textum animadversionum (283 pag.)
et insuper brevem earum synthesim prae manibus haberent, eas legere easque
prae oculis habere poterant. Quod de facto et fecerunt: nam tum in Proposi-
tionibus redigendis, tum in emendationibus ad eas proponendis, saepesacpius
motivum auditum est: hoc a Patribus in suis animadversionibus petitum fuit.
Longe maior autem pars animadversionum ad ipsam compositionem Schema-
tis se referebant, et proinde omitti poterant; quae autem ad ipsum contentum
seu ad ideas se referebant, puto tuta conscientia dici posse, eas in debita fuisse
assumptas consideratione.

Hisce sessionibus interfuerunt omnes Patres Commissionis, praeter E.mum
Gongalves Cerejeira et Exc.mos Rossell y Arellano, Graner, Sigismondi, Yago,
Sison et Bolte.

Labor redactionis iuxta novas normas statim assumptus est, et Commis-
sio iterum in quatuor Subcommissiones, ut in praecedenti sessionum serie,
divisa est. Unaquaeque, sibi quibusdam adscitis peritis, materiam proprii
capitis, quam antea tractaverat, ad paucas sententias reduxit. Suppressa qui-
dem erat divisio in capitibus, sed materia eadem remanebat. Dein Praesides
et unus Pater singularum Subcommissionum cum iisdem peritis convenerunt
ut sententias concordarent inter se, et repetitiones vitarent. Hic textus omni-
bus Patribus in scriptis propositus, in plenariis sessionibus discussus et a Pa-
tribus suis animadversionibus ornatus est. Dein redactio finalis Exc.mo Lo-
kuang, Vice-Praesidi Commissionis, commissa est qui, a sectetario adiuncto
et a duobus peritis adiutus, novum textum Commissioni die 11 maii subiecit.
Huic textui Patres Commissionis suas animadversiones adiecerunt, et textus
definitivus die 13 maii tandem unanimiter 24 votis fuit probatus.

Breviter adhuc exponendum cur ultimatim titulus huius Schematis Pro-
positionum datus non fuit « De Missionibus », sed « De Activitate Missionali
Ecclesiae ». Praeter quod a nonnullis Patribus in suis animadversionibus
petitum fuit, etiam visum est Patribus Commissionis titulum De Missionibus
esse nimis largum quam qui hisce Propositionibus praeponatur; ex altera
parte, cum iam centrum totius Concilii videatur esse doctrina de Ecclesia,
opportunum visum est etiam missiones considerare in quantum sunt activitas
essentialis Ecclesiae.

En ergo fructus huius laboris: 13 propositiones cum Procemio. Tardius
venit? Excusatos nos habeatis: materia fuit ardua. Nam non, sicut pro aliis
Commissionibus ad unum restrictum obiectum se referebat: vix est problema
quod sub aspectu missionario examinari non debuisset; nec patvior coetus vel
territorium erat considerandum, sed ratio habenda erat immensae varietatis
conditionum in orbe universo, varietatis culturae, psychologiae, progressus
civilis, et ipsius progressus, maioris vel minoris, Ecclesiae. Vitanda insuper
erant quae ab hominibus scientificis non uno ore profitentur, ne videatur Con-
cilium in non necessariis suam facere sententiam unius partis quae cum omni [18]

libertate adhuc disputari potest. Durus fuit labor Commissionis, quia voluit
E.mus Praeses unicuique relinquere plenam libertatem propriam exponendi
sententiam, ut inde appareat in quibusnam sit concordia, et quaenam proinde
a Concilio proponi possint. Hanc libertatem ita salvam volebat, ut, satis habens
praeesse primae tantum ac ultimae sessioni, maluerit disputationibus non
intervenire, ne forte alii timerent Praefecto Sacrae Congregationis « de Pro-

paganda Fide » contradicere.
Vestro nunc iudicio illae Propositiones De Activitate Missionali Ecclesiae

proponuntur, si eas dignas habetis ut Concilio Oecumenico proponantur.

2 — Em.mus P. D. GREGORIUS PETRUS carp, AGAGIANIAN *
INTRODUCTIO AD SCHEMATIS DISCUSSIONEM

Venerabiles Patres,

Non semel audivimus in hac aula, et quidem merito, Sacrosanctum
Concilium Vaticanum alterum esse velut prosecutionem et consumma-
tionem Vaticani I.

Hoc ipsum dici potest ad schema Missionum quod spectat. Paratum
erat tunc schema de Missionibus, illud tamen non potuit disceptationi
exhibeti nec promulgari ob supervenientes circumstantias politicas, quae
causa fuerunt cur Concilium interrumperetur, quin potuisset absolvi
totum illud quod in programmate habebatur.

Concilium nostrum Vaticanum secundum reassumpsit momentosum
hoc argumentum et a schemate seu schematibus extractae fuerunt, ex
iussu Commissionis de coordinandis Concilii laboribus, aliquot propo-
sitiones ad instar conclusionum. Has propositiones habetis nunc, Vene-
rabiles Patres, prae manibus oculisque vestris pro congrua discussione
et, ut in votis est, approbatione.

Antequam tamen relatio fiat de ipsis ab Exc.mo Relatore designato
a Commissione Conciliari de activitate missionali Ecclesiae, operis pre-
tium videtur nec abs re brevibus verbis notare et comparare statum Mis-
sionum tempore Concilii Vaticani I cum statu hodierno dum feliciter
celebratur, Deo favente, Vaticanum II. Clare et quasi graphice patebit
magnus et vere extraordinarius et solacii plenus progressus in his quasi
centum annis factus, benedicente Domino et opitulante Virgine Imma-
culata Dei Genetrice, Regina Apostolorum ac Missionum.

Anno itaque 1870, sub nomine Missionum, seu tertitoriorum a

* Fasciculus, continens etiam relationems exc.mi P. D. Stanislai Lokuang
et emendationes, Patribus distributus est in congregatione generali 106, die
21 octobris 1964,

Sacra Congregatione de Propaganda Fide dependentium, comprehen-
debantur etiam Anglia, Hibernia, Hollandia, Luxenburgus, Germania
Septemtrionalis, Status Foederati Americae Septemtrionalis et Canada
quae subtracta fuerunt ab eadem Sacra Congregatione de Propaganda
Fide per Constitutionem Apostolicam Sapienti Consilio diei 29 iunii
1908, necnon territoria omnia Orientalia, quae separata fuerunt ab
eodem Sacro Dicasterio anno 1917 per « Motu Proprio » Dei Provi-
dentis, ac tandem ea territoria quae subtracta fuerunt per « Motu
Proprio » Sancta Dei Feclesia diei 25 martii anni 1938.

Anno igitur 1870 annumerabantur summatim 275 circumscriptio-
nes ecclesiasticae et quidem 22 in Africa, 88 in Americis, 71 in Asia,
68 in Europa, 26 in Oceania.

Hodie, dum celebratur tertia periodus Concilii Vaticani II, terri-
toria missionaria dependentia a Sacra Congregatione de Propaganda
Fide implent numerum 770 circumscriptionum ecclesiasticarum et exacte
270 in Africa, cum 21 archidioecesibus, 185 dioecesibus, tribus abbatiis
Nullius, 16 Vicariatibus Apostolicis, 24 Praefecturis Apostolicis, 1 mis-
sione sui iuris, 79 in Americis, 341 in Asia, 19 in Europa, 61 in Oceania.

Ad hierarchiam ecclesiasticam quod spectat, anno 1870 nullus erat
episcopus, ortus in territorio missionum, exceptis Patriarchis et Praelatis
rituum orientalium ex proximo et medio Oriente,

Hodie habentur 41 Archiepiscopi et 126 Episcopi, e quibus 4 put-
pura cardinalitia ornati, et exacte in Africa 16 Archiepiscopi et 50 Epi-
scopl, in Asia 25 Archiepiscopi et 76 Episcopi.

Seminaria autem pro Clero autochtone efformando, quae tempore
Concilii Vaticani Primi vix decem erant, hodie, tempore Concilii Vati-
cani Secundi sunt 385 Minora et 81 Maiora.

Numerus autem Catholicorum in terris Sacrae Congregationi de
Propaganda Fide subiectis, qui anno 1949 viginti octo millia millium
(seu miliones) numerabantur, hodie, post quindecim annos, fere dupli-
catus est ad circiter quinguaginta millia millium (seu miliones).

Plane conscii de immenso opere quod manet prosequendum, habe-
mus revera ut infinitas Deo agamus gratias pro isto mirabili progressu.
Vere a Domino factum est hoc et est mirabile oculis nostris!

Romani enim Pontifices praesertim a Leone XITI im. m. ad Paulum VI,
feliciter regnantem, qui, aliquot menses ante suam elevationem ad Ca-
thedram Apostolicam, celeriter quidem sed longe lateque visitavit Afri-
cam, vehementem pergratamque illius itineris conservans memoriam,
et iam iter Bombayense feliciter ut Papa missionarius arrepturus, ze-
lum Ecclesiae universae ad fidem propagandam mirabilibus Encyclicis
Litteris vel flagrantibus nuntiis efficacius promovere studuerunt.

2

Satis videtur revocare Encyclicam Maximum idllud a Benedicto XV
die 30 novembris 1919 editam, quae merito appellata est Magna Charta
Missionum; illud « Motu Proprio » Romanorum Pontificusn a Pio XI,
die 30 maii 1922 publicatum, vi cuius Pontificium Opus a Propagatione
Fidei Lugduno in Gallia Romam translatum fuit,

Quoties audivimus Ioannem XXIII, v. m., libenti aeque ac humili
animo narrantem seipsum confecisse, iussu Pii XI, idem « Motu Pro-
prio ». Paucis annis post secuta est Encyclica Rerum Ecclesige pariter
a Pio XI die 28 februarii 1926 promulgata. Deinde Pius XII duas
edidit missionales Encyclicas, scilicet Evangelii Praecones die 2 iunii
1951 et Fidei donum die 21 aprilis 1957. Recurrente vero quadrage-
simo anno a promulgatione Encyclicae Maximum illud Benedicti XV,
Toannes XXII1, Encyclicam Princeps Pastorum die 28 novembris 1959
petvulgavit, Et Paulus VI, cui applicare possumus illa verba de San-
cto Ignatio Loyolensi dicta: « Cor eius latius patebat quam mundum »,
inde ab exordiis sui Pontificatus, in pluribus allocutionibus, maxime in
illa pro annuali dominica missionali superioris anni necnon huius anni
faustissima occastone canonizationis viginti duorum Martyrum ex
Uganda, curam studiumgque in Missiones impensissime convertit.

Interim sedulo ac potenti Sedis Apostolicae impulsu praeeunte, mis-
sionalis impetus ubique terrarum acriter increvit: a quo Summus Pon-
tifex Benedictus XV totam christianitatem halitu fervoris permeavit,
studia superiora et instituta missiologica scientifica floruerunt, congtes-
sus nationales et internationales missiologiae et hebdomadae studio-
rum missiologicae semper frequentius habentur; Hierarchiae episcopa-
les catholicarum regionum maiore usque incensae zelo, spiritum missio-
nalem in fidelibus sibi subiectis magis magisque alere pro viribus nisae
sunt; erectae fuerunt Directiones Nationales atque Dioecesanae pro Pon-
tificiis Operibus missionalibus respective Propagationis Fidei, Sancti Pe-
tri Apostoli pro clero Autochthone, et Unionis Missionalis pro Clero; ...!
insignes Ordines atque Instituta religiosa uberiorem usque sodalium
partem operi missionali addixerunt, dum iuxta exemplum illustris ac
benemeriti Seminarii Parisiensis Missionum ad Exteras gentes, orta sunt,
Spiritu Sancto inspirante et Apostolica Sede approbante, complura In-
stituta specifice Missionaria sive pro viris sive pro feminis. Quae et
quanta iam ab ipsis strenue invicteque gesta sunt in territoriis missio-
num vera continuatio Actuum Apostolorum dici possunt. Recentius vero
florere coeperunt Instituta saecularia missionariorum laicorum, qui pre-
tioso sunt auxilio Missionibus fuxta diversas gravesque rerum, tempo-
rum locorumque necessitates.

Ex abundantia cordis, ut videtis, locutus sum proindeque mibi ve-
niam libenter concedere velitis.’

Nunc autem mihi reliquum est gratissimum officium significandi
gloriationem atque laudem Ecclesiae tot tamque generosis filiis ac filia-
bus, qui interdum pretio sui sanguinis saepiusque inter multas lacrimas
et angustias, etiam hisce nostris diebus, et quidem dum coram vobis
loquor, in compluribus dilectissimis ac vexatissimis regionibus praecla-
rum testimonium pethibent Evangelio.

Eodem tempore summopere gaudeo salutare novas in Missionibus
christianitates earumque Pastores praesentes vel absentes necnon chri-
stifideles, fidem faciens eas ut inscindibilem partem unicae Ecclesiae,
quae est Corpus Mysticam Christi, a Sede Apostolica et antiquis Christia-
nitatibus vehementissime diligi in visceribus Christi. Quae quidem Ec-
clesiae firmam habere possunt fiduciam in veteribus christianorum com-
munitatibus pro opere evangelico magis magisque in futurum prove-
hendo et munere praedicationis, necessario atque universali, absolvendo.

Vobis igitur, venerabiles Patres, qui in hac Aula Conciliari tam
frequenter ac ardenter votum deprompsistis ut universa Ecclesia se
sentiat missionariam atque talis revera sit, profundos grati animi sensus
ex parte Dicasterii missionalis promo ecosdemque Moderatoribus Natio-
nalibus ac dioecesanis Pontificiorum Operum Missionalium necnon
cunctis fidelibus extendere percupio.

Nullum sane est dubium quin spiritus atque zelus missionarius plu-
rimum conferat renovationi dioecesium, paroceciarum omniumgque chri-
stifidelium iuxta optata ac placita huius Sacrosanctae Synodi.

Nunc denique mihi, dicendi finem facienti, liceat magnas agere gra-
tias atque laudes tribuere omnibus membris atque peritis Commissionis
pro Missionibus ob opus laboremque egregie ab illis adimpletum in
concinnandis propositionibus, quae materia sunt praesentis Congrega-
tionis Generalis...}

In oratione: ' liceat hic notare quod florent profecto in orbe catholico alia
quoque opera seu incepta in iuvamen missionum et digna protsus ut in iis gratias
referamus; de iis tamen non putavi specialem mentionem faciendam esse in rela-
tione in typis impressa, vel quia non sunt Pontificia, vel etiam, licet Pontificia,
ut praesertim opus a Sancta Infantia optime meritum de missionibus et carum
populo fideli, at non sunt dependentia directe et immediate a Dicasterio Missio-
nali; praeterea. ? deest. ¥ singulariter honorificatae augusta praesentia
Summi Pontificis quem Deum supplicamur, auspice Regina dulcissima Missionum,
ut diutissime sospitet atque incolumem server pro populo Dei orbe universo in
sinu Ecclesiae congregando.



340 ACTA CONC. VATICANI II — PERIQDUS III

Secretarius generalis: Patres venerabiles, nunc Sanctus Pater bene-
dictionem impertit et benedicere intendit omnes fideles commissos curae
pastorali Patrum et omnia obiecta devotionis quae secum Patres de-
ferunt.

Summus Pontifex:

« Sit nomen Domini benedictum »

— ex hoc nunc et usque in saeculum —

« Adiutorium nostrum in nomine Domini »

— qui fecit caelum et terram —

« Benedicat vos omnipotens Deus, Pater et Filius et Spiritus
Sanctus ».

— Amen.

Excmus P. D. ToanneEs VILLOT, subsecretarius: Proceditur ad
suffragandum cap. II schematis de pastorali episcoporum munere in Ec-
clesia; quaeritur a vobis, Patres: placet, non placet, an placet iuxta
modum? Qui suffragia dant placet iuxta modum, velint dare modos as-
signatoribus locorum una cum scheda suffragationis.

3 — Exc.mus P. D. STANISLAUS LOKUANG

Episcopus Tainanensis

RELATIO
SUPER SCHEMA PROPOSITIONUM
DE ACTIVITATE MISSIONALI ECCLESIAE

Venerabiles Patres,

Iter sat longum et arduum schematis De Activitate Missionali Eccle-
siae vobis iam notum est per relationem typis editam in Appendice huius
schematis. Apologiam pro labore Commissionis De Missionibus apud
vos praebere haud necessarium opinor, etiamsi brevitas ac paucitas pro-
positionum in schemate expositarum, earurm apud vos aestimationem
forsitan minuere potuisset.

A die constitutionis Commissionis Praeparatoriae De Missionibus,
et postea Commissionis Conciliaris De Missionibus, usque ad hodiernum
diem omnes quaestiones ad Missiones spectantes magna cum diligentia
fuerunt studio subiectae, perpensae et iudicatae, et tandem in forma
schematis conscriptae,

Prima redactio schematis De Missionibus a Commissione Praepata-
toria confecta, septem constabat libellis, qui singuli unum continebant
Capitulum circa diversa problemata ad Missiones spectantia.

Tuxta autem « Ordinem Agendorum » pro tempore intet primam et
secundam sessionum seriem, e schemate nostro ablatae sunt omnes ma-
teriae quae cum aliis Commissionibus communes erant, etsi in Missio-
nibus particularem prae se ferebant aspectum. Nobis, ex septem, duo
tantum relicta sunt capitula...'

De facto, Constitutio De Sacra Liturgia amplum praebuit locum
quaestionibus sub respectu missionario. Item in schemate De Ecclesia
tractantur principia theologica in quibus activitas missionalis Ecclesiae
fundatur. Reliqua vero, quae potius ius missionarium spectabant, Com-
missioni pro Ture Canonico revisendo erunt tradenda, quae, uti spera-
mus, de necessitatibus Missionum debitam habebit rationem.

Materia nobis relicta, dein, a Commissione iterum elaborata est in
schema quatuor Capitulorum, quod mense ianuario huius anni omnibus
Patribus Conciliaribus transmissum est.

Antequam autem Patrum animadversiones ad schema considerari
potuerint, iam venit mandatum Commissionis pro Coordinandis Con-
cilii Laboribus schema ad paucas « propositiones » reducendi. Quamvis
Commissio nostra, propter momentum obiecti in vita Ecclesiae, prop-
ter magnam exspectationem omnium illorum quibus problemata mis-
sionum intersunt, libentius schema magis evolutum praebuisset, man-
dato obtemperandum erat, sicut oboedire debebant aliae Commissiones
quorum schemata ad paucas Propositiones reducta sunt. Quod Com-
missio mense maio huius anni fecit. Fructus huius laboris est schema
Propositionum De Activitate Missionali Ecclesiae.

Meum esse duco, venerabiles Patres, illas Propositiones vobis bre-
viter illustrare et de animadversionibus in eas receptis rationem reddere.

I - DE PROPOSITIONIBUS

Propositiones huius schematis tredecim sunt, quae argumenta trium
Capitulorum schematis praecedentis comprehendunt, scil. Rationes gene-
rales apostolatus missionalis, De formatione missionali et De coopera-
tione missionaria.

Materia autem primi Capitis, quod vocabatur De Principiis doctri-
nalibus, omissa est, utpote in schema De Fcclesia translata. Tbi enim
in Capite II, in n. 13 De universalitate seu catholicitate unius Populi
Dei, in n. 16 De non-christianis, et praesertim in n. 17 De indole mis-

sionaria Ecclesiae, necnon in Capite III n. 23 De relationibus Episco-
porum in Collegio, principia doctrinalia, in quibus Activitas missio-
nalis Ecclesiae fundatur, sat fuse exponuntur,

Tredecim ergo Propositiones ..." ad tria Capitula referuntur: nn. 1-4
necnon pars n. 9 agunt de rationibus generalibus apostolatus missiona-
lis, nn. 5-8 de cooperatione missionaria, et nn. 9-13 de formatione mis-
sionaria.

A) Rationes genervales Apostolatus missionalis.

Liceat praemittere plures Patres definitionem quandam de Missio-
nibus in schemate exspectavisse. De facto etiam in Commissione talis
necessitas sentiebatur, Attamen, eam non dandam esse statuit, quia ipsi
docti de ea nimis discrepant. In ipsis sessionibus pluries et prolixe di-
scussa fuit, et conclusum est definitionem evitare, sed in Prooemio decla-
rare in quibusnam regionibus principia in schemate exposita applicanda
intendat. Quodsi quibusdam videatur ...' in linn. 7-20 de facto dari
quatuor definitiones Missionis, ..." textus emendari posset ut appareat
Commissionem noluisse has definitiones ut suas dare.

Prima Propositio affirmat necessitatem Missionis, in quantum etiam
hodie evangelizatio gentium summum suum momentum servat quamdiu
non omnes ad unicum Christi ovile sunt adducti. Haec enim Sancta Sy-
nodus solemniter declaravit libertatem conscientiae; clare etiam docuit
(De Ecclesia p. 37 lin. 38): « Qui Evangelium Christi Eiusque Eccle-
siam sine culpa ignorantes, Deum tamen sincero corde quaerunt, Eius-
que voluntatem per conscientiae dictamen agnitam, operibus adimplere,
sub gratiae influxu, conantur, aeternam salutem consequi possunt, Nec
divina Providentia auxilia ad salutem necessaria denegat his qui sine
culpa ad expressam agnitionem Dei nondum pervenerunt et rectam
vitam non sine divina gratia assequi nituntur ». Et non desunt qui ex hac
veritate perperam deducunt: ad quid ergo in eorum evangelizatione in-
sudare? Ad huic falsae deductioni radices absumendas, censuit Com-
missio de Missionibus necessariam esse etiam solemnem declarationem
de necessitate missionis, ne zelus missionarius in clero et in populo, et
praesertim in iuvenibus ad hoc opus vocatis, frigescat.

In secunda Propositione describitur Ecclesiae activitas missionalis in
suis subiectis, Evangelii Praeconibus. Hi sunt imprimis Romanus Pon-
tifex ommnesque’ Episcopi totius mundi, qui munus habent fidem
ubique terrarum promovendi per eos qui ad hoc mittuntur, uti etiam
in schemate De Ecclesia n. 23 declaratur.

Cum vero in terris missionum magis ac magis ctescat numerus sa-

cerdotum qui in illis terris sunt nati, cum immo ex hoc clero saepius ac
saepius desumuntur locorum Ordinarii, missionariorum autem ab ex-
teris regionibus venientium pretiosa opera adhuc plerumque sit necessa-
ria, Sacra Synodus omnium Praeconum fraternam collaborationem fir-
mare debebat, quod in secunda Propositione sub litteris b et c fac-
tum est ...’

Quod vero in schemate De Episcoporum Munere Pastorali omnibus
inculcatur de paupertate et humilitate Christi in suo munere imitandis,
propter peculiares condiciones Missionum quae non raro inter paupet-
rimos et humillimos actuositatem suam explent visum est sub littera d
hoc idem enixius inculcare.

Tertia dein Propositio ipsum laborem missionalem in suis elementis
describit. Non deest qui hoc in loco desiderasset declarationem de fine
missionis. Hanc autem Commissio consulto non dedit, quia nimiae de
hac re inter doctos adhuc exsistunt disputationes. Laborem proinde mis-
sionalem simpliciter in suis elementis descripsit, indicans, quin terminos
nimis scholasticos adhibeat, doctrinam de praeevangelizatione, de evan-
gelizatione, de initiatione catechetica et sacramentali catechumenorum
et neophytarum, de vita eorum in Ecclesia deque eorum spiritu mis-
sionario excolendo.

Propositio tandem quarta primam partem, de rationibus generali-
bus Apostolatus missionalis claudit proponendo constitutionem Con-
silii Centralis Evangelizationis apud Sacram Congregationem de Propa-
ganda Fide, cuius erit tum laborem ipsum missionalem tum cooperatio-
nem missionariam coordinare et ita ad semper maiorem efficacitatem
evehere. :

Intentio Commissionis nullo modo est ut, dum ubique ad decentra-
lizationem tendunt, pro missionibus maior introducatur centralizatio,
Non est centralizatio, sed coordinatio; est imprimis organum studii quo
possint omnes missiones uti ad problemata sua melius solvenda. Unde
etiam huius Consilii competentia perfecte distinguitur ab illa Secreta-
riatus pro non-christianis. Hic enim Secretariatus de relationibus exter-
nis cum non-christianis qua talibus tractat; Consilium vero Centrale
agit de rebus internis missionum...]

In praecedenti schemate insertus erat articulus de Novellis Eccle-
siis. Hic articulus, tum quoad nomen tum quoad rem, per animadver-
siones Patrum in scriptis datas, magnas controversias excitavit. Quare
Commissio de Missionibus votis secretis decrevit de distinctione inter
missiones et novellas Ecclesias nihil statuere,

B) De Cooperatione Missionaria.

In quatuor sequentibus Propositionibus vel — si placet quod inter
emendationes Commissio, proponentibus duobus Patribus, inserendum
iudicavit, ut postea videbimus — in quinque Propositionibus exponi-
tur debitum quod erga missionem diversis categoriis (Ecclesiae toti,
Episcopis, Sacerdotibus, Institutis Perfectionis, Laicis) incumbit. Pro
singulis categoriis in singulis Propositionibus describitur quomodo mis-
siones adiuvare et ita in universali Ecclesiae missione partem habere
possunt ac debent.

Schema De Ecclesia iam optime p. 66 lina. 1-19 et schema de mu-
nere Episcoporum pastorali p. 8 debitum missionale Episcoporum de-
scripserunt. Ne autem una categoria absit, Commissio opportunum duxit
etiam breviter de debito missionali Episcoporum agere, Notare etiam
vellem, quod linn. 14-17 dicitur de summa propriis redditibus propot-
tionata quotannis ad opus evangelizationis destinanda, non esse rem no-
vam; iam enim in nonnullis regionibus in usu est. Nec illud, quaeso,
tanquam taxationem considerare velitis, sed tanquam oblationem cari-
tatis, splendorem virtutis religionis.

C) De Formatione Missionaria,

Missionarii, uti patet, sive in loco nati sint sive ab extero adveniant,
ad munus suum adaequatam debent recipere formationem seu educa-
tionem. Ad mentem schematis De Oecumenismo nona Propositio ex-
ponit adaptationem in missionariis requisitam ne dolendas lites inter
diversas christianas communitates ad terras missionum deferant.

Decima vero Propositio exponit habitudinem missionis ad culturam
venerandam localem, dum undecima petit Praeconum Evangelii adae-
quatam formationem scientificam et technicam.

Duodecima tandem Propositio convenientem requirit catechistarum
formationem et sustentationem, dum, in fine, tertiadecima promovers
intendit illa Instituta studiorum superiora, quae suis studiis Missioni
tanto prodesse poterunt...”

Et concludit schema consideratione eschatologica ex qua Missiona-
rii, etiamsi in condicionibus particularibus forsan deprimi possent, ani-
mum sibi addere valent in contemplatione illius adventus Domini quem
ipsi labore suo praeparant.

IT - DE ANIMADVERSIONIBUS

Postquam schema Propositionum De Activitate Missionali Eccle-
siae ad omnes Patres Conciliares transmissum fuit, non multae, sed non-
nullae bonae animadversiones ad nostram Commissionem De Missioni-
bus pervenerunt, quibus sedulo perpensis in sessionibus dierum 24 sep-
tembris ad 6 octobris huius anni, Commissio textum perficere sategit.
Non autem censuit rationem habendam esse nunc de minoribus, prae-
sertim de iis quae ad stylum tantum se referunt; illa enim corrigi pote-
runt, quando, disceptatione in Aula habita, definitiva redactio parabitur.
Pro nunc ad substantiam attendatur. De his animadversionibus nunc
ratio est reddenda.

* Ad Prooemium,

Unus Pater censuit Prooemium omitti posse cum nihil novi afferat,
et immo quaedam minus accurata contineat. Commissio vero iudicavit
Prooemium esse necessariam introductionem, utpote quae novas acti-
vitatis missionalis condiciones, et proinde ipsam rationem schematis,
exponit.

Alii Patri visum est in prima linea opponi Ecclesiam et Regnum
Dei. Quae oppositioc Commissioni non liquet: non opponuntur, sed
contradistinguuntur, eodem modo quo in schemate De Ecclesia (p. 10,
linn. 23-28) contradistinguuntur, ubi dicitur: « Ecclesia... missionemn
accipit Regnum Christi et Dei annuntiandi et in omnibus gentibus in-
staurandi ». Ttem idem Pater oppositionem videt positam inter Eccle-
sias locales et Ecclesiam universalem, ubt dicitur Ecclesias locales adiu-
torio indigere Ecclesize universalis: iterum, hic non exprimitur oppo-
sitio, sicut non opponuntur corpus et unum membrum quod adiutorio
totius corporis indiget.

Ad n. 1.

Unus Pater obiicit textum innuere quod quis Christum inculpabili-
ter ignorans, posset sine Fide salvari. Haec certe non fuit Commissio-
nis intentio. Ad autem falsae interpretationis peticulum praecavendum,
textus lineis 5-9 ita corrigatur; « Ecclesia quidem semper tenuit ac
tenet homines, qui Dei adiuvante gratia dictaminibus conscientiae oboe-
diunt, ad fidem sine qua impossibile est placere Deo, licet difficilius,

* Relator, in oratione, sequentia usque ad n. 13 omisit.

petvenire posse etiamsi Evangelium non audierint; simul autem tenuit
ac tenet Dei voluntatem esse ut omnes per Fidem ex Ecclesiae praedica-
tione ortam et per Sacramenta Ecclesiae iustificentur et salventur, ac
proinde Evangelizationem summum momentum etiam hodie integre
servate ».

Ad un 2.

Plures Patres errorem tudicaverunt missionem canonicam conferri
ab Episcopo praecones Evangelii mittente. Revera textus hoc modo
intendi potest; quapropter Commissio censuit lineam 14 esse omit-
tendam,

Textus proinde legitur: « 2. De Evangelii Praeconibus. - a) Epi-
scopi totius mundi, una cum Romano Pontifice et sub Eius auctoritate,
munus habent ubique terrarum fidem promovendi, et Evangelii Prae-
cones ad quoscumque hominum non christianorum coetus mittendi,

b) ..c)..d) ...»

Ad n. 3. .

Unus Pater, nomine Patrum totius suae nationis notavit « stadia »
de quibus lin. 35, non semper eadem esse apud omnes populos, immo
apud omnes individuos. Cui remedium afferre voluit Commissio omit-
tendo vocem « stadia », ita ut legatur: « haec prae oculis habeantur »;
et hoc eo libentius quod de facto quae sequuntur non omnia « stadium »
signant.

Quare initium textus n. 3 legitur: « 3. Labor Missionalis. - In
opere evangelizationis et implantationis Ecclesiae haec prae oculis ha-
beantur: 4) ... ». -

Ad n. 4.

Aliquis Pater dubium movit de efficacitate Consilii Centralis apud
Sacram Congregationem de Propaganda Fide condendi. Experientia do-
cebit utrum ille Pater an Commissio recte iudicaverit. Interim nume-
rus hic servetur,

Alius vero movet quaestionem quid significat « apud » Sacram Con-
gregationem de Propaganda Fide: estne supra vel infra, vel extra vel
intra hoc Dicasterium? Recte vidit ille Pater, nam Commissio scienter
hoc verbum « apud » selegit, utpote omnes possibilitates continens, ne
decernat formam quam censuit voluntati Summi Pontificis relinquendam.



CONGREGATIO GENERALIS CXVI 347

Ad n. 5.

Duo Patres censuerunt, antequam de Debito Missionali Episcopo-
rum agatur, prius agendum esse de Debito Missionali Ecclesiae: nam
primo loco est debitum totius Ecclesize. Quod Commissioni omnino
rectum videtur; quare inter nn. 4 et 5 inserendum censet:

« Debitum Missionale Ecclesiae. - Opus missionale ad totam Ec-
clesiam pertinet quae est sacramentum salutis. Lucentes “ sicut lumina-
ria in mundo, verbum vitae continentes ” (Phil. 2, 15-16), baptizati
omnes tenentur, ex ipsa insertione in Corpore Christi per Sacramenta,
testimonium Christi diffundere ».

Textus vero actualis numeri 5 tunc adaptandus est, et numerus De-
bitum Missionale Episcoporum incipit: « Opus missionale etiam ad
totum Collegium Episcopale, sub ductu Romani Pontificis, pertinet ».

Verba autem (lin. 7) « sive singuli sive in conferentia coadunati »
Commissio non necessaria censuit eaque delevit.

Expressio « nunquam in oblivionem tradant » (lin. 7) nonnullis
Patribus nimis negativa videtur; quare Commissio libenter illam sub-
stituit positiva « semper memores sint ».

Linea vero 8 plures obiicientes invenit: quare Commissio statuit
loco « prius quam pro aliqua dicecesi » dicere « simul ac pro aliqua
dioecesi ».

Ad verbum « destinant » (lin. 11) obiicitur, hoc innuere missio-
nem sacerdotis etiam nolentis; quapropter Commissio illud mutavit in
« aliquos ex suis sacerdotibus diceceses Clero carentes adire curant »;
quae verba, de cetero, etiam adhibentur in schemate De Pastorali Epi-
scoporum munere in Ecclesia (p. 8, linn. 8-9).

Insuper aliquis Pater proponit ut lineae 11-12 « vocationibus iuve-
num et clericorum ad Instituta missionalia libenter favent » ponatur
linea 10 ante « aliquos ex suis sacerdotibus diceceses Clero carentes
adire curant », ut insinuetur prius vocationes missionarias inter iuvenes
esse fovendas quam « aliquos ex suis sacerdotibus » alias dioeceses adire
curent,

Unde textus huius numeri nunc sonat: « Debitum missionale Epi-
scoporum. - Opus missionale etiam ad totum Collegium Episcopale,
sub ductu Romani Pontificis, pertinet. Episcopi totius mundi memores
semper sint se pro totius mundi salute simul ac pro aliqua dioecesi con-
secratos esse. Inde oritur illa communio Ecclesiarum qua ipsae sibi
invicem suas necessitates aperiunt, suas res communicant, vocationibus
iuvenum et clericorum ad Instituta missionalia libenter favent, aliquos
ex suis sacerdotibus dioeceses Clero carentes adire curant... ».

Ad n. 6.

Lineae 24-26 ducbus Patribus non clarae apparent; quare Commis-
sio textum ab ipsis paratum recipit, scil. « Cum autem ministerii eorum
excellentissimus actus, ad quem ceteri omnes ordinantur, in Euchari-
stica celebratione consistat, qua FEcclesia perficitur et Capiti suo com-
municat, sacerdotes acutissime sentiant oportet quantum Ipsi Christo
Capiti desit... ».

Quare n. 6 legatur: « 6. Debitum missionale sacerdotum. - Sa-
cerdotes ministerio Christi participant, et tota eorum vita in servitium
Missionis Ecclesiae dirigitur. Cum autem ministerii eorum excellentis-
simus actus, ad quern ceteri omnes ordinantur, in Eucharistica celebra-
tione consistat, qua Ecclesia perficitur et Capiti suo communicat, sacer-
dotes acutissime sentiant oportet quantum Ipsi Christo Capiti desit
ad plenitudinem Corporis, et quantum proinde praestandum sit ut in
dies... ».

Ad n. 7.

Unus Pater notat in hoc numero nullum indicari fundamentum de-
biti missionalis. Commissio hoc agnoscit, et accipit textum novum pto-
positum: « 7. Debitum Missionale Institutorum Perfectionis. - Mem-
bra Institutorum Perfectionis votis suis Deo se dedicant non mere in
propriam perfectionem attingendam, sed ut magno animo caritati sal-
vificae universali Dei omnino se tradant. Quod si contemplationi... ».

Ad n. 8.

Aliqui Patres obiiciunt in hoc numero nihil dici de apostolatu di-
recto laicorum. Revera sollicitudo Commissionis textum abbreviandi ef-
fecit ut hic aspectus debiti missionalis laicorum quasi evanuerit; quare
in textu definitivo aliquid de eo addendum erit tum relate ad laicos in
illis tertis natos tum relate ad advenas, uti habebatur in schemate De
Missionibus mense ianuario probato.

Similiter accedendum est desiderio illius Patris qui vellet ut laico-
rum notetur obligatio curandi vocationes missionales his verbis: « Fa-
miliae et educatores maxime foveant vocationes missionarias » inseren-
dis lin. 9 post « promovent »,

Ad n. 9.

Unus Patrum periculosam censet expressionem de collaboratione
in re religiosa (lin. 22). Ad omnem aequivocationem tollendam, et ad

clariorem indicandam concordiam huius dicti cum Decreto De Oecume-
nismo, linea 23 ponatur post vertbum « atque » in linea 21, et textus
legatur: « 9. g) Communi professione Fidei in Deum et in Tesum Chri-
stum coram gentibus, atque, ad normas Constitutionis de Oecumeni-
smo, cooperatione in re tam sociali et technica quam culturali et reli-
giosa, catholici fraterne collaborent... ».

Ad nn, 10-11.

Pluribus Patribus non placet titulus numeri 10: Formatio Cultu-
rarum Christianarum. Tuxta quosdam dicendum esset: Formatio Cul-
turae Christianae; iuxta alios nulla cultura dicenda esset christiana — et
hoc ad mentem schematis De Ecclesia in mundo huius temporis — cum
nullibi nova cultura, haecque christiana, introducenda sit, sed exsistens
cultura debeat principiis christianis imbui. Unde acceptatur novus titu-
lus ab uno Patre propositus: « Activitas missionalis et Cultura ».

Evidenter tunc etiam linn. 30-32 corrigendae sunt, et textus legen-
dus: « Activitas missionalis et Cultura. - Ecclesia, utpote catholica,
nullibi extranea est, sed omnium culturarum veros agnoscit et fovet
valores illosque assumit, christianis principiis imbuit atque elevat. Ex
mutuo commercio inter religionem et culturam, non tantum cultura in-
crementum accipit, sed etiam Fides catholica profundiores radices apud
unumquemque populum ponere valet, et tota Ecclesia diversarum cul-
turarum bonis locupletatur. Quapropter Instituta multiplicentur scien-
tifica, ut in ipsis periti... ».

Plures etiam Patres proposuerunt reordinationem magis logicam
materiae nn. 10 et 11. Quorum suggestiones Commissio grata accipit,
Unde proponit ut n. 10 ad linn. 35-36 post vetbum « culturali »
abrumpatur.

Numerus vero 11 vocetur: « Formatio Evangelii Praeconum », et
sit actualis n. 11, addita ultima phrasi numeri 10: « Insuper curent... »
(lin. 36). In fine, adhuc addatur: « Cum tanta sit evolutio mentium in
universo mundo, necesse est ut etiam FEvangelii Praeconum formatio
frequenter, statis temporibus, renovetur ».

Unde textus nn. 10 et 11 ita legatur:

« 10. Activitas missionalis et Cultura. - Ecclesia, utpote catholica,
nullibi extranea est, sed omnium culturarum veros agnoscit et fovet
valores illosque assumit, christianis principiis imbuit atque elevat. Ex
mutuo commercio inter religionem et culturam, non tantum cultura
incrementum accipit, sed etiam Fides Catholica profundiores radices
apud unumquemque populum ponere valet, et tota Ecclesia diversarum

culturarum bonis locupletatur. Quapropter Instituta multiplicentur scien-
tifica, ut in ipsis periti sacerdotes et laici, collatis viribus, operam dent
adaptationi exsequendae in formatione et vita catechetica, ascetica, li-
turgica, philosophica, theoclogica, culturali.

11, Formatio Evangelii Praeconum. - Evangelii Praecones linguam,
mentem, psychologiam et mores populi apprime intelligant, in doctrina
catholica et in theologia pastorali pro suo gradu solidam habeant in-
stitutionem, et in rebus technicis quae ad eorum laborem spectant,
congruam habeant instructionem. Ideo studia altiora quoque apud In-
stituta Scientifica missionalia vel alias facultates aut Universitates enixe
commendantur, sive in propria natione, sive extra patriam prout neces-
sitas exigit vel opportunitas suadet,

Insuper curent Conferentiae Episcopales ut, in Seminariis, alum-
norum mentes ita educentur ut recte iudicare valeant propriae gentis
peculiarem culturam ad philosophicas ac theologicas disciplinas quod
attinet, et ut percipiant peculiares rationes quae inter illam et christia-
nam religionem intercedant.

Cum vero tanta sit evolutio mentium in universo mundo, necesse
est ut etiam Evangelii Praeconum formatio frequenter, statis tempori-
bus, renovetur ».

Ad »n. 12.

Aliqui Patres proposuerunt ut hic mentio fiat de novo Pontificio
Opere Missionario, quod institui vellent sub nomine S. Pauli Apostoli
pro Catechistis, At Commissio de Missionibus iam mense maio rem
discussit, et censuit illam non esse rem Concilio submittendam.

Ad n 13

Aliqui tandem proposuerunt ut hic numerus ad n. 11 De Formatione
Evangelii Praeconum adderetur. Sed Commissio animadvertit hic non
agi de Institutis pro formandis Missionariis, sed de Institutis Superio-
ribus scientificae investigationis, quae quidem labori missionariorum
proderunt, sed non directe missionarios formare intendunt. Quare ille
numerus suc loco maneat.

Venerabiles Patres,

Post rationem redditam de animadversionibus acceptis, Commissio
de Missionibus nunc placido animo observationes .." Patrum in Aula
Conciliari adhuc faciendas ..."” exspectat, ut eadem diligentia etiam illas

examinare possit, et tandem Propositiones de Activitate Missionali
Ecclesiae perfectiore forma omnibus satisfacere valeant.

Exspectationes plurimorum Patrum, praesertim illorum qui hono-
rem, sed et pondus Evangelium apud non-christianos annuntiandi por-
tarunt ac portant, per brevitatem huius schematis delusae audiuntur.
Hi Patres a Concilio exspectabant normas pro activitate missionali in
temporibus modernis; directivas in hodiernis difficultatibus postula-
bant; et in specie sperabant Sanctam hanc Synodum in tota Ecclesia
aestimationem, amorem et adiutorium pro Missionibus fore excitaturam.
Quibus exspectationibus evidenter hoc parvum schema, de mandato Di-
rectionis Concilii ad paucas sententias reductum, satisfacere haud valet.
Sed " memorandum est in diversis Concilii documentis, extra schema
nostrum, non pauca, eaque gravia, de Missionibus esse edicta. Quodsi
haec omnia — uti fieri speramus — in uno fasciculo colligerentur, pro-
culdubio vox Concilii circa Missiones valido clamore resonaret. Normae
directivae a2 Commissione Post-Conciliari, ut in Propositione quarta
auspicatur, erunt elaborandae ..."”; sed interim, si Sancta Synodus, af-
flante Sancto Spiritu, novum spiritum novasque methodos actuositati
pastorali totius Ecclesiae infundere nititur, vos ipsos, venerandi Patres,
ardenti erga Christum Eiusque Ecclesiam inflammavit amore, ita ut etiam
pauca verba vos ad debitum missionale intelligendum incitare valeant,
Ideo exspectationes Patrum minime delusae esse debent, nonobstante
brevitate schematis, sed novus ardor novusque zelus pro Fidei propa-
gatione, per vos, venerabiles Patres, in universo mundo excitabitur et
inflammabitur post solemnem hanc Sacrosanctam Synodum Vaticanam
Secundam.

In oratione: ! scil. de regimine missionum et de cooperatione missiona-

ria. ? vel potius quatuordecim in textu emendato. ¥ in prooemio.
* haec non est intentio nostrae commissionis, sed. > et sub eius ductu atque
auctoritate omnes, % « Eadem ratione in hac propositione disponitur modus
procedendi ad revisendas normas quae relationes determinent inter ordinarios loci
et superiores religiosos; normae vigentes statutae a S. Congregatione de Propa-
ganda Fide respicientes relationes vigenies inter ordinatios loci et superiores reli-
giosos de eadem Congregatione cui concredita est missio nunc sunt incompletae
post constitutionem hierarchise autochtonae ». 7 Aliqui Patres quaestionem
moverunt circa verbum « apud », guaesiverunt quid significent: « apud Congte-
gationem de Propaganda Fide », estne supra, vel infra, vel extra vel intra hoc
Dicasterium? Recte vident illi Patres, nam commissio scienter hoc vocabulum
« apud » selegit utpote omnes possibilitates continens, utpote ne decernat formam
quam censuit ex voluntate Summi Pontificis relinquendam.  In his propo-
sitionibus intentio commissionis, quae sat facile detegi potest, insistit de altiore for-
matione culturali Evangelii praeconum, quia in hodiernis temporibus sive in Asia

sive in Africa omnes populi ad progressum civilem properantes magnopere studio

culturam colunt,
stare poterunt,

? forsan numerosas.
" Attamen praesentia hodierna S. Pontificis in hac aula,

¥ quae mentes Patrum manife-

quae est unica adhuc, pro disceptatione huius schematis et clara allocutio Ponii-
ficia documenium eloquentissimum constituunt de alta et universali aestimatione

toting Ecclesiae versus missiones. Postea.

Codice revisendae contentae erunt,

2 et leges a commissione in

4 — EMENDATTONES

Texius prior ™
p. 8 linn. 5-9.

Etsi ergo Ecclesia semper tenuerit homi-
nes qui Christum inculpabiliter ignorant sal-
vari posse si conscientiae dictaminibus oboe-
diant, nihilominus Dei voluntas est eos per Fi-
dem et Sacramenta iustificari ac proinde evan-
gelizationem etiam hodie summum momentum
integre servare,

p. 8 linn. 10-14.

2. [De Evangelii Praeconibus].

@) Episcopi totius mundi, una cum Ro-
mano Pontifice et sub Eius auctoritate munus
habent ubique terrarum fidem promovendi,
Evangelii Praecones ad quoscumque hominum
non christianorum coetus mittendi et missio-
nem canonicam eis conferendi.

p. 8 linn. 34-35.

3. [Labor Missionalis].

* Cf. pag. 328 ss.

10

is

Textus emendatus

Ecclesia quidem semper tenuit ac tenet
homines, qui Dei adiuvante gratia dictamini-
bus conscientiae oboediunt, ad Fidem sine qua
impossibile est placete Deo, licet difficilius,
pervenire posse etiamsi Evangelium non au-
dierint; simul autem tenuit ac tenet Dei vo-
luntatem esse ut omnes per Fidem ex Ecclesiae
praedicatione ortam et per Sacramenta Eccle-
siae iustificentur et salventur, ac proinde Evan-
gelizationem summum momentum etiam ho-
die integre servare.

2. [De Evangelii Praeconibus].

a) Episcopi totius mundi, una cum Ro-
mano Pontifice et sub Eius auctoritate, munus
habent ubique terrarum fidem promovendi, et
Evangelii Praecones ad quoscumque hotinum
non christianorum coetus mittendi.

3. [Labor Missionalis].

Textus prior

In opere evangelizationis et implantatio-
nis Ecclesiae haec stadia prae oculis habeantur:

p. 10 linn. 5-14.

5, [Debitum missionale Episcoporum ).

Opus missionale ad totam Ecclesiam sub
ductu Romani Pontificis pertinet. Episcopi to-
tins mundi sive singuli sive in conferentia
coadunati nunquam in oblivionem tradant se
pro totius mundi salute prius quam pro aliqua
dioecesi consecratos esse. Inde oritur illa com-
munio Ecclesiarum in qua ipsae sibi invicem
suas necessitates aperiunt, suas res communi-
cant, aliquos ex suis sacerdotibus ad dioeceses
Clero carentes destinant, vocationibus iuve-
num et clericorum ad Instituta missionalia li-
benter favent, Opera Pontificalia Missionalia
promovent, curam gerunt eorum qui studio-
rum vel laboris causa ex locis missionum in
suas dioeceses se conferunt...

p. 10 linm. 22-28.

6. [Debitum Missionale Sacerdotum].

Sacerdotes ministerio Christi participant,
Ct tota eorum vita in servitium missionis Ec-
clesiae dirigitur, Cum autem per proprium
sium ministerium — quod essentialiter in
Eucharistia, quae Ecclesiam petficit, consi-
stit — Capiti communicent et communicare
faciant, sacerdotes non possunt non sentire

Textus emendatus

In opere evangelizationis et implantatio-
nis Ecclesiae haec prae oculis habeantur:

5. [ Debitum wmissionale Episcoporum].

Opus missionale ad totam Ecclesiam pet-
tinet quae est sacramentum salutis. Lucentes
« sicut luminaria in mundo, verbum vitae con-
tinentes » (Phil. 2, 15-16) baptizati omnes te-
nentur, ex ipsa insertione in Corpore Christi
per Sacramenta, testimonium Christi diffun-
dere.

6. [Debitum Missionale Episcoporum ).

Opus missionale etiam ad totum Collegium
Episcopale, sub ductu Romani Pontificis, per-
tinet. Episcopi totius mundi memotes semper
sint se pro totius mundi salute simul ac pro ali-
qua dioecesi consecratos esse. Inde oritur illa
communio Ecclesiarum qua ipsae sibi invicem
suas necessitates aperiunt, suas res commu-
nicant, vocationibus iuvenum et clericorum ad
Instituta missionalia libenter favent, aliquos
ex suis sacerdotibus dioeceses Clero carentes
adire curant, Opera Pontificalia Missionalia
promovent, curam gerunt eorum qui studio-
rum vel laboris causa ex locis missionum in
suas dioeceses se conferunt...

7. [ Debitum Missionale Sacerdotum].

Sacerdotes ministerio Christi participant,
et tota eorum vita in servitium Missionis Ec-
clesiae dirigitur. Cum autem ministerii eorum
excellentissimus actus, ad quem ceteri omnes
ordinantur, in Eucharistica celebratione con-
sistat, qua Ecclesia perficitur et Capiti suo
communicat, sacerdotes acutissime sentiant

[19]

[20]

Textus prior

quantum Ipsi desit ad plenitudinem corpotis,
et quantum proinde praestandum sit ut in dies
crescat, Etiamsi ergo...

p. 10 linn. 33-36.

7. [ Debitum  Missionale  Institutorum
Perfectionis]. Sodales Institutorum Perfectio-
nis orationes et sacrificia sua spiritu missio-
nario foecundent. Si vero contemplationi dedi-
cantur, meminerint innumerorum hominum sa-
lutem a suo pendere sanctitatis studio. Vehe-
menter...

p. 11 linn, 19-23.

9. [De Oecumenismo et Collaboratione
cum non-christianis |.

a) Communi professione Fidei in Deum et
Iesum Christum coram gentibus atque coope-
ratione in re tam sociali et technica quam cul-
turali et religiosa, catholici fraterne collabo-
rent cum christianis non catholicis ad normas
Constitutionis de Oecumenismo.

p. 11 lin. 29 - p. 12 lin, 10.

10. [Formatio Culturarum  Christiana-
rum |. Ecclesia, utpote catholica, nullibi extra-
nea est, sed formationem culturae christianae
in omni populo sedulo curat, ut Fides catholica
profundiores radices apud unumquemque po-
pulum ponere valeat, et sic totam Ecclesiam
locupletet. Quapropter Instituta erigantur
scientifica, ut in ipsis periti sacerdotes et laici,
collatis viribus, operam dent adaptationi exse-

Textus emendatus

oportet quantum Ipsi Christo Capiti desit ad
plenitudinem Cotporis, et quantum proinde
praestandum sit ut in dies crescat. Etiamsi
ergo..,

8. [Debitum  Missionale  Institutorum
Perfectionis|. Membra Institutorum Perfe-
ctionis votis suis Deo se dedicant non mere in
propriam perfectionem attingendam, sed ut
magno animo caritati salvificae universali Dei
omnino se tradant. Quod si contemplationi
dedicantur, meminerint innumerorum homi.
num salutem a suo pendere sanctitatis studio.
Vehementer...

10. [De Qecumenismo et Collaboratione
cum non-christianis].

a) Communi professione Fidei in Deum
et in Iesum Christum coram gentibus atque,
ad normas Constitutionis de Oecumenismo,
cooperatione in re tam sociali et technica quam
culturali et religiosa, catholici fraterne colla-
borent cum christianis non catholicis.

11. [Activitas Missionalis et Cultura).
Ecclesia, utpote catholica, nullibi extranea est,
sed omnium culturarum veros agnoscit et fo-
vet valores illosque assumit, christianis prin-
cipiis imbuit atque elevat. Ex mutuo commer-
cio inter religionem et culturam, non tantum
cultura incrementum accipit, sed etiam Fides
Catholica profundiores radices apud unum-
quemque populum ponere valet, et tota Ec

Textus prior

quendae in formatione et vita catechetica, asce-
tica, liturgica, philosophica, theologica, cul-
turali.

11. [Formatio Scientifica et Technica].
Evangelii Praecones linguam, mentem, psy-
chologiam et mores populi apprime intelligant,
in doctrina catholica et in theologia pastorali
pro suo gradu solidam habeant institutionem,
et in rebus technicis quae ad eorum laborem
spectant, congruam habeant instructionem.
Ideo studia altiora quogque apud Instituta Scien-
tifica Missionalia vel alias Facultates aut Uni-
versitates enixe commendantur, sive in propria
natione, sive extra patriam prout necessitas
exigit vel opportunitas suadet.

(n. 10) Insuper curent conferentiae epi-
scopales ut, in Seminariis, alumnorum men-
tes ita educentur ut recte iudicare valeant pro-
priac gentis peculiarem culturam ad philoso-
phicas praesertim ac theologicas disciplinas
quod attinet, et ut percipiant peculiares ra-
tiones quae inter illam et christianam religio-
nem intercedant,

p 12 lin. 11.
12. | Formatio Catechistarum |.

p. 12 lin. 12.

13. [ Instituta Superiora].

Textus emendatus

clesia diversarum culturarum bonis locuple-
tatur, Quapropter Instituta multiplicentur
scientifica, ut in ipsis periti sacerdotes et laidi,
collatis viribus, operam dent adaptationi exse-
quendae in formatione et vita catechetica, asce-
tica, liturgica, philosophica, theologica, cul-
turali,

12. [Formatio Evangelii Praeconum ].
Evangelii Praecones linguam, mentem, psy-
chologiam et mores populi apprime intelligant,
in doctrina catholica et in theologia pastorali
pro suo gradu solidam habeant institutionem,
et in rebus technicis quae ad eorum laborem
spectant, congruam habeant instructionem,
Ideo studia altiora quoque apud Instituta
Scientifica Missionalia vel alias Facultates aut
Universitates enixe commendantur, sive in pro-
pria natione, sive extra patriam prout neces-
sitas exigit vel opportunitas suadet.

Insuper curent conferentiae episcopales,
ut, in Seminariis, alumnorum mentes ita edu-
centur ut recte fudicare valeant propriae gen-
tis peculiarem culturam ad philosophicas prae-
sertim ac theologicas disciplinas quod attinet,
et ut percipiant peculiares rationes quae inter
illam et christianam religionem intercedant.

Cum vero tanta sit evolutio mentium in
universo mundo, necesse est ut etiam Evange-

lii Praeconum formatio frequenter, statis tem-
poribus, renovetur.

13. [Formatio Catechistarum |.

14. [Instituta Superiora].

[21]

[22]



356 ACTA CONC. VATICANI II — PERIODUS III

Moderator: Maximas gratias agimus em.mo praesidi et exc.mo rela-
tori pro relationibus valde apte confectis, necnon commissioni pro stre-
nuo labore.

Ut nunc continuari possit suffragatio de cap. III schematis de pa-
storali munere episcoporum, faciet relationem de hoc capite exc.mus
D. Hermannus Schiufele, ep. Friburgensis in Germania,

Exc.mus P, D. HERMANNUS SCHAUFELE
Archiepiscopus Friburgensis

RELATIO
(De pastorali episcoporum munere in Ecclesia, cap. III)

[Cf. pagg. 196-201].

Secretarius generalis: Velitis, Patres, ad vestra loca remeare, quia
urget labor suffragationum. Lego textum suffragationis XVI. Videatis
pag. 85, nn. 36-37 [cf. pagg. 189-190]. Placetne an non placet hic
textus, Patres venerabiles?

Attendatis parumper. Modi, qui dati sunt ad cap. II, possunt exhi-
beri etiam in congregatione, crastina. Et lego exitum suffragationis (XV)
iam peractae super integrum cap. II:

Praesentes votantes . . . . . . . . . 2129
Dixerunt placet . . . . . . . . . . 1.219
non placet . . . . . . . . . 19
placet iuxta modum . . . . . . 889
Suffragia nulla . . . . . . 2

Ergo textus est iterum examinandus iuxta modos et exhibendus
nostrae congregationi generali iterum,
Respondeatis ad suffragationem propositam: placet an wnon placet.

Moderator: Transeamus nunc ad disceptationem de schemate de
activitate missionali Ecclesiae.

1

Em.mus P. D, PAULUS AEMILIUS carp. LEGER
Archiepiscopus Marianopolitanus

Venerabiles Patres,

Inde ab initio huius Concilii non tantum episcopi sic dicti terrarum
missionum, sed episcopi omnes ardenter sperant hoc Concilium novum
impetum communicaturum esse apostolatui missionali Ecclesiae. Totius
enim mundi evangelisatio, sicuti saepe dictum est, ad essentiam missio-
nis Ecclesiae pertinet,

Nunc autem, Concilium Vaticanum IT multas rationes sperandi
nobis praebet,

1. Concilium non tantum agnovit legitimitatem diversitatis in Fe-
clesia, sed etiam hanc diversitatem possibilem reddidit, episcopatibus
nationalibus debitam libertatem praebendo in re liturgica et generatim
in variis pastoralibus inceptis. Nullibi magis quam in tertis missionum
necessaria erit haec nova libertas episcoporum: illa libertate deficiente,
uti patet ex ipsa historia, evangelii nuntii adaptatio ad diversas regio-
nes impossibilis est. Sollicitudo, nuntium evangelicum adaptandi va-
riis populis, praesens est menti schematis. Tamen, cum tanti momenti
tantaeque difficultatis sit hoc problema, opinor schema fusius et magis
vigorose illud tractare debere. In hac enim materia, pondus historiae
superare debemus.

2. Spes nova apud nonnullos episcopos ex prospecta possibilitate
permanentis diaconatus instaurandi, orta est. Pretiosum adiumentum
recipient novellae Ecclesiae aliaeque Ecclesiae ubi vocationes desunt,
quando votum eorum exauditum erit.

3. Alia spes nata est ex initio alicuius dialogi Ecclesiae cum reli-
gionibus non-christianis. Ecclesia per multa saecula, uti scimus, hunc
dialogum sicut et dialogum cum fratribus separatis nimis timuit. Grati
sumus de recenti institutione Secretariatus ad hunc dialogum fovendum
deque miro modo quo de illo dialogo sermo fit in Litteris Encyclicis
Ecclesiam suam. Dolui tamen schema fere nihil dicere de hoc dialogo.
Alia ex parte, notavi schema — quod bene loquitur de occursu Eccle-
siae cum culturis non-christianis — potius silere de occursu religionis
christianae cum aliis religionibus. Opinione mea, haec quaestio practer-
mitti nequit si vere novam aetatem aperire volumus. Optarem ergo ut,
una cum novo Secretariatu, commissio hanc quaestionem aggrediatur,
saltem ad normas indicativas praebendas. Explicite dici deberet etiam

omnes Evangelii praecones — sive missionatios sive indigenos — ex-
tensivam cognitionem religionis loci ubi laborant acquirere debere.

4. Cum gaudio notavi textum schematis fovere cooperationem in-
stitutorum religiosorum inter se atque cum episcopis. Maximum enim
obstaculum est progressui apostolatus missionarii, ista nimis fragmen-
tatio virium missionalium quae etiam hodie in terris missionum saepe
videri potest. Timeo tamen pauca verba quae in pag. 8 habentur, non
satis esse ad efficacem et adaequatam cooperationem stimulandam.,

5. Denique, inter fructus Concilii qui spem FEcclesiae suscitant
relate ad promotionem missionalis operis, peculiariter eminet conscien-
tia nova quam omnes nunc habemus de solidarietate omnium Ecclesia-
rum in munere mundi evangelizandi.

Moderator: Em.me, excusatum me habeas. Vult secretarius gene-
ralis indicare sequentem suffragationem,

Secretarius gemeralis: Lego textum suffragationis XVII, pag. 86
n. 38 [cf. pagg. 190-192]. Placetne an non placet?

Orator: Etenim, uti res apprime affirmatur in schemate constitu-
tionis de Ecclesia, munus collegialitatis versatur prius circa evangelisa-
tionem totius mundi, circa mutuum adiutorium inter omnes Ecclesias.

Nunc, melius quam antea, scimus constantem sollicitudinem de Fc-
clesiae incremento officium supplementarium non esse, sed ex ipso no-
stro munere episcopali oriri. Simul enim ac pro aliqua dioecesi, pro
totius mundi salute consecramur. Ut autem illa doctrina effectum suum
obtineat, necesse est — sicuti de cetero votum proponitur in sche-
mate — ut quaedam instituantur structurae quibus omnes, non tantum
singillatim sed et collective, sub ductu Summi Pontificis, responsabi-
litates nostras assumere possemus,

Mihi videtur Consilium Centrale Evangelisationis, de quo in art. 4,
considerari oportet ut institutionem natam ad collectivam responsabili-
tatem episcoporum in actu exercendam versus totius mundi evangeli-
sationem. Cum votum de illo consilio centrali iam formuletur in ipso
schemate et suffragationem nostram postulet, mihi videtur votum illud
etiam nostras propositiones requirere.

Mea sententia, oportet ut clarificetur propositio facta in art. 4. Modo
enim ambiguo loquitur schema cum proponit Consilium Evangelisatio-
nis instituendum esse apud Congregationem Fidei Propagandae. Rela-
tio schematis affirmat illud verbum « apud » omnes interpretationes
tecipere posse. Propositio autem sic formulata potius invitat ad consi-

lium - creandum extra illud Dicasterium romanum, Humili meo iudicio
et salva ampliori informatione, haec solutio videtur non parvas difficul-
tates pati. Etenim, iuxtapositio institutionum quae similem compe-
tentiam de eadem materia habent difficilem reddit ordinationem mu-
tuae eorum habitudinis. Proponerem ergo ut in art. 4 votum formu-
letur ponendi Consilium Evangelisationis intra ipsam Congregationem
tamquam eius supremum consilium.

Illo modo efficacior reddetur sollicitudo episcoporum erga urgens
opus missionale Ecclesize. Nexus vitalis creabitur inter ipsos episcopos
sicut et inter centrum Ecclesiae eiusque omnes partes. Ecclesiae locales
melius cognoscent necessitates Fcclesiae universalis; et item regimini
totius Ecclesiae afleretur aptior cognitio de reali statu evangelisationis
mundi. Dixi.

Animadversiones addifae:

1. Pag. 19 relationis, linn, 1-11, Textus emendatus mihi non placet. Non
enim concordat cum doctrina in Constitutione « De Ecclesia » exposita. In illa
constitutione enim deliberate vitantur verba quibus diceretur « salutem non-chri-
stianorum difliciliorem esse ». Hoc autem factum est propter petitiones Patrum.
Praeterea, non possibile videtur probare docirinam in novo textu propositam tra-
ditionalem esse, cum olim nonnisi de possibilitate vel non possibilitate locuti sunt
Patres (cf. Const. de Ecclesia, pag. 37, linn. 37 sq.; etiam pag. 33, sub littera D).

2. Pag. 20, lin. 4. Loco verborum «ex ipsa insertione in Corpore Christi
pet sacramenta » dicatur: «ex ipsa incorporatione in Corpore Christi per bap-
tismum », Ratio est obvia: non omnibus sacramentis aliquis incorporatur in
Corpore mystico,

3. Pag. 20, linn, 34-35, Loco « membra Institutorum Perfectionis », dicatur:
« religiosi ». Hoc verbum « institutum perfectionis » expresse vitare voluit const.
de Ecclesia, pag. 182 sub littera A.

Secretarius generalis: lego textum suffragationis XVIII. Videatis
pag. 87 an, 39-41 [¢f. pagg. 192-193]. Placetne an non placet, Patres?

Audiatis, Patres! Crastina erit visitatio solemnis ad Romanum Pon-
tificem Praesidis reipublicae. Quapropter rogantur Patres, ut alias fac-
tum est: Patres quidem qui vel ducunt autocinetum vel ducuntur ab
autocineto proprio ut stationem faciant tempore congregationis in loco
qui indicabitur a publicis Vaticanis. Gratias.

2

Em.mus P. D. PETRUS TATSUO carp. DOI
Archiepiscopus Tokiensis

Venerabiles Paires,

Liceat mihi paucas observationes facere ad hoc schema emendan-
dum et perficiendum,

1. In proocemio ambiguitas haberi videtur circa obiectum huius
schematis. Secundum ea, quae dicuntur in pag. 7, linn. 24 ss., tractari
videntur tum activitas missionalis stricte dicta in tertis non-christianis
turn variae activitates in subsidium dioecesium egentiorum. Melius est
ut hoc schema agat solum de activitate missionali stricte dicta; circa
alias activitates satis provisum est in aliis schematibus...'

2. Ubi agitur de labore missionali, pag. 8-9, n. 3, prudenter in
emendatione omissa est vox « stadia ».

Desideratur tamen ut sub #) ostendatur etiam quomodo disponendi
sint homines exculti in philosophia et in scientiis modernis per dialogum
pro ipsis aptum.

Attendendum est etiam, in %) et ¢}, quod relate ad tempus conver-
sionis habentur magnae diversitates secundum indolem singulorum et
operationem Spiritus Sancti in unoquoque. Tta apud nos multi non-
christiani instructionem catecheticam in scholis catholicis recipiunt,
conversio autem apud alios citius apud alios tardius evenit. Si schema
indicare vult lineam generalem, locum relinquere debet his diversitatibus
de quibus constat ex experientia.

Sub d) dicitur quod communitas christiana, paulatim crescens,
« missioparia evadit et sighum praesentiae Dei in mundo ». Desidera-
tur ut magis in concreto ostendatur quomodo nova communitas chri-
stiana ad hoc dirigenda sit, ut vere fiat signum praesentiae Dei in mundo.

3. Laudanda est nova redactio n. 11, qui agit de activitate missio-
nali et cultura.

Addendum tamen est quod omnes Praeccones Evangelii, etiam illi
qui non laborant in Institutis scientificis, amplam cognitionem culturae
populi sibi acquirant, et quidem hanc culturam spiritu apostoli Pauli
ex corde amplectantur ..’. Dixi.

In textu scripto tradito: ' (cf. Const. de Ecclesia, cap. 1II, n. 23; Der.
de pastorali episcoporum munere, cap. 1, nn. 6-7). 2 (cf. 1 Cor. 9, 19-22).

Animadversiones addifae:

Ad num. 1. Interventus: Verum est quod dicitur in schemate, pag. 8,
linn. 3-5, quod: « activitas missionalis eo tendit ut Ecclesia ubique praesens
reddatur, et media salutis ipsi a Christo commissa omnibus pateant ». Et hoc
sensu activitas missionalis se extendit ad omnes populos.

Magna tamen existit differentia inter activitatem Ecclesiae in populis an-
tiquae historiae et culturae christianae, et illam in populis, quorum historia et
cultura ab aliis religionibus formatae sunt et in quibus nunc Ecclesia implan-
tanda est. Diverso enimm modo, in utroque casu, Ecclesia suum colloquium cum
hominibus instituere debet, diverso modo se ad eorum condiciones adaptare
curabit. Et prima implantatio ac expansio Ecclesiae in aliquo populo sub variis
respectibus differunt ab eius restauratione et ulteriore progressu in aliquo populo
christiano. Quare omnino retinenda est, et in theoria et in praxi, notio activi-
tatis missionalis stricte dictae, quae nempe significat implantationem et primam
expansionem Ecclestae in terra nondum christiana. Ft de hac re evidenter agere
vult nostrum schema, ut patet, v. g. ex nn. 10 et 11,

Quare necessarium videtur ut etiam in prooemio haec intentio schematis
clare exprimatur.

Secretarius genmeralis: lego textum suffragationis XIX. Videatis
pag. 88, nn. 42-43 [ cf. pagg. 193-194]. Placetne an non placet, Patres?

3

Em.mus P. D. LAUREANUS carp. RUGAMBWA
Episcopus Bukobaensis

Venerabiles Patres,

Velim aliqua dicere de necessitate et de modis adaptationis in Mis-
sione. ‘

S. Paulus, Apostolus Gentium et omnium futurorum apostolorum
exemplum, magnam chartam adaptationis missionariae scripsit in epi-
stula prima ad Corinthios, in qua dicit: « Omnibus omnia factus sum,
ut omnes facetem salvos » ...". Quare valde gaudendum est, quod pro-
positiones de activitate missionali Ecclesige sat fuse et clare de adapta-
tione tractant. Velim tamen illa, quae iam dicta sunt, ita explicare, ut
illud rerum missionalium caput distincte et plane illucescat,

1. Urgens huius adaptationis necessitas non concluditur ex ratio-
nibus mere methodicis aut strategicis, velut st adaptatio esset novus et
callidus modus captandi benevolentiam auditorum.

Adaptatio enim potest et debet commendari ex attenta totius histo-
rize missionum consideratione. Si certae quaedam missiones tam pul-
chre floruerunt, nonne hoc accidit quia missionarii Ecclesiam solide

plantaverunt in populis, quorum valores reverenter agnoverunt et (ut
ita dicam) baptizaverunt. E contra nonne Ecclesia tempore modetno in
certis quibusdam regionibus tarde progressa est, quia per defectum
adaptationis speciem mere occidentalem praebuit et cum colonica dicione
confusa in suspicionem cecidit?

Attamen adaptatio, cuius effectus in historia missionum considera-
mus, ad ultimum innititur modo, quo ipse Deus et Christus erga homi-
nes redimendos egerunt, Deus homines diversos creavit et illa humani
generis diversitas rite exculta ad gloriam Dei confert. Verbum Dei caro
factum est et Christus Salvator in totam multiplicitatem vitae humanae
quasi « inseri » volunt, « habitu inventus ut homo » (Phil. 2, 7). Ipsa
etiam Ecclesia, ut per Missionem Incarnationem Christi revera continuet
omne quod humanum est, reverenter penetrare atque veras uniuscuius-
que populi divitias redimere ac baptizare debet.

2. Illae autem divitiae, quarum summa culturam populi consti-
tuit, prima et externo modo sunt illa numerosa utensilia quae hominis
vitae quotidianae inserviunt notamque propriam imprimunt. Sacerdos,
qui illis rebus ad normam consuetudinum regionis utitur, ab incolis
libenter admittitur. In aliguibus® regionibus missionum saepe sat pau-
peribus omnia, quae superflua sunt, in scandalum facile vertuntur. Quodsi
pro apostolatu necessaria sunt magna aedificia, vehicula magni pretii, etc.
omnia illa clare et manifeste debent esse instrumenta laboris, qui fit
pro tota communitate christiana. Ad omnem ambiguitatem removendam
multum confert, si illa instrumenta non tantum pro populo adhibeantur,
sed etiam ipsi populo concredantur. Tn administratione illorum bono-
rum et operum responsabilitas et auctoritas dari debent christifidelibus
laicis. Tta fiet, ut ipsi opes vel pecuniam promptius tribuant Ecclesiae,
quae « res eorum propria » erit; sic bona Ecclesiae et opera Feclesiae
cordi habebunt et pro viribus adiuvabunt.

Adaptatio vigere debet non tantum in usu terum externarum, sed
etiam in bonis regionis comsuetudinibus observandis. Multa requirun-
tur ad perfectam eiusmodi adaptationem veluti linguae peritia, obset-
vantia spontanea popularium consuetudinum urbanitatis, victus, habita-
tionis atque vestitus. Ad normam denique novae Constitutionis de Sacra
Liturgia ipsa quoque Liturgia ad mentem populi adaptari debet.

Praetetea tam illi qui aliunde veniunt quam illi qui ex ipsa regione
oriuntur, fideliter observare tenentur leges regionis, quia illis legibus
innititur progressus patriae. 1llis ergo sincete non quasi vi coacti, oboe-
diant et cum omnibus concivibus collaborent ad bonum commune. Ii,
qui aliunde veniunt, memores sint verborum Dei ad Abraham: « Egre-
dere de terra tua, et de cognatione tua... et veni in terram, quam mon-

strabo tibi » ..}, Illam ergo terram ut novam patriam sincere eligant
et ament.

Adaptatio praesertim etiam requirit, ut agnoscantur et assumantut
valores morales et religiosi qui intimum cuiusvis culturae nucleum
constituunt,

In thesauro morali et religioso uniuscuiusque populi, sunt multa
bona, sacra® et pulchra, quae per saecula creverunt, secundum mysterio-
sum Dei Consilium, ut, tempore divinitus stabilito, Christi Corpori seun
Ecclesiae insererentur et in eo mirabilem elevationem acciperent. Illa
tantum dereliquenda sunt quae ultimo fini hominis redimendi adver-
santur; pro omnibus aliis valet verbum S. Pauli: « Quod bonum est,
tenete! »...} _

Ut ait Pius Papa XI, Ecclesia sat ampla est, ut sub eius « cupola »
omnes populi cum suis dotibus particularibus, locum suum inveniant;
ipsaque illa Ecclesia, ex tali varietate, magnum et novum emolumentum
accipiet. ' ' '

3. Sed illa catholicitas plena, ex sana et intenta adaptatione oriunda,
nasci hon potest nisi in spiritibus qui sunt vere catholici in sentiendo,
cogitando atque agendo. Illa autem intellectio profunda diversitatis hu-
manae, ut rei providentialis, illa reverentia erga populos quos Deus
pedetemptim et multimodis ad maturitatem perducit, illa assumptio to-
tius vitae alicuius populi in sinum Eecclesiae ad plenitudinem Christi,
haec omnia acquiri non possunt nisi diligenti et accurato studio, nisi
patienti conatu.

Quare omnino approbandae sunt propositiones, quae rogant ut
multiplicentur coetus peritorum apud conferentias episcopales, Insti-
tuta studiorum de religionibus et culturis et scholae apostolatus. Ex
formatione accurata profluet melior cognitio et maior aestimatio natu-
rae propriae uniuscuiusque populi.

Tunc, demum, quando illa adaptatio et quasi incarnatio Evangelii
et Ecclesiae, in unoquoque populo, secundum propriam eius indolem
perfecta fuerjt, « in omni loco offeretur oblatio munda » ...° et Christus
esse poterit « omnia et in omnibus » ...". Dixi.

In textu scripto tradito; ' (1 Cor. 9, 22). ? deest, 3 (Gen. 12, 1).

4 sana, 5 (1 Thess. 5, 21). 8 (Mal. 1, 11}, T (Col. 3, 11).

Secretarius generalis: Lego textum suffragationis XX: n. 44, pag. 89
[cf. pag. 194]. Placeine an non placet hic textus?

Lego exitum suffragationis XVI:

Praesentes votantes . . . . . . . . . 2014
Dixerunt placet . . . . . . . . . . 2.000
non placet . . . oo 11

placet iuxta modum (ergo nulla suf-
fragia) . . . . . . . . . 2
Suffragium nuflum . . . . . 1

Ergo textus est in congregatione generah approbatus

4
Em.mus P. D. AUGUSTINUS carp. BEA

Venerabiles Patres,

Mibi magno honore et magna laetitia est logui nomine omnium epi-
scoporum Africae et multorum episcoporum Asiae.'

Cum Concilium renovationi Ecclesiae studeat ac vestigia iuventutis
suge fervorosae® quaerat — uti Summus Pontifex Toannes XXIII dice-
bat — nullum dubium esse potest, quin a Concilio etiam novus im-
pulsus pro activitate missionali Ecclesiae procedere debeat. Haec enim
activitas inter Ecclesiae munera maxime essentialia numerari debet.
Dico Concilium, « novum impulsum » hac in re debere dare,’ i. €. novas
vocationes missionarias et novum fervorem in hac activitate exercenda,
suscitare et non tantum novam ordinationem iuridicam afferre. Quod
igitur * non solum a natura ipsa Ecclesiae, sed etiam a conditionibus
particularibus nostrotum temporum postulatur.’ Notum est enim voca-
tiones missionarias his ultimis temporibus ob varias rationes numero
diminutas esse et passim dubia spargi, utrum activitas missionaria pro-
prie dicta etiam hodie actualis et opportuna sit. His periculis schema
occurrete et remedium aliquod afferre debet.

..} Scopus activitatis missionalis in vera luce ponatur, qua praeset-
tim ab hodierno homine bene intellegatur’ et recte aestimari possit.
Ad quem finem interrogemus apostolum gentium maximum omnium
temporum missionarium, Ille annuntiabat « mysterium quod abscondi-
tum fuit a saeculis et generationibus » ...* « gentes esse coheredes et
concorporales et comparticipes promissionis in Christo Iesu per evan-
gelium » ..”. Est ergo grande illud consilium Dei respiciens sortem
temporalem et aeternam totius generis humani, omnes populos arctis-
sime uniendi cum Christo in eius Cotpore mystico et ita etiam inter

. o . . P . 0
se. Deus enim sibi proposuit « instaurare omnia in Christo » ..." i. e.,

... omnia unire sub uzo * Capite Christo Iesu. Christus enim per suum
sanguinem populum electum Veteris testammenti ® una cum « gentibus »,
i, e, omnibus aliis populis in semetipso in unum novum hominem con-
didit, reconcilians ambo in uno cotpore Deo per Crucem eosque con-
cives sanctorum et domesticos Dei ..." efficiens,” i. e. membra fami-
liae Dei..."

Hic est profundus sensus eorum quae Christus dixit in precatione
sacerdotali post ultimam Cenam: « Pater... clarifica Filium tuum, ut
Filius tuus Te clarificet; nam dedisti ei potestatem omnis carnis, ut
omne quod dedisti ei, det eis vitam aeternam. Haec est autem vita
aeterna: dicit Dominus " ut cognoscant Te solum Deum verum et quem
misisti Tesum Christum » (Io. 17, 1-3).

Si scopus activitatis missionalis, venerabiles Patres, hoc modo ex-
plicatur, nonne ipse scopus est omnino actualis et semper actualis et
maxime hodie, actualis ®? Nonne inde bonus nuntius hominibus vere
ut talis apparebit et qui illum praedicant non considerabuntur ut prae-
dicantes inventum aliquod stirpis albae vel culturam guandam ™ vel
civilem cultum occidentalem vel alterius generis,® sed vere ut ministri
Christi, capitis generis humani et dispensatores mysteriorum Dei, i. e,
donorum Dei, ... omnem naturam et scientiam humanam superans.”
Nonne hoc modo novi populi tale propositum minime seipsis indignum
reputabunt sed tamquam maxime honorificum, quia ita ut membra pleni
iuris in Christo conficiantur ®? Id quod clare apparebit hanc activitatem
usque ad consummationem saeculi continuandam esse, usquedum hoc
magnum consilium Dei plene ad effectum perductum sit. Apparebit etiam
quam longe hodie ab hac meta distemus cum decies centeni milliones
nondum Christum cognoscant et proinde opus missionum hodie novo
iuvenili ardore promovendum esse patebit.

Dicunt fortasse aligui® aliquando: hodie iam in omnibus fere po-
pulis constituta est S. Hierarchia,® quae Christi causam promovet, ac
proinde non datur * rationem missionarios ad novos populos mittendi,
dum ex alia parte in regionibus olim christianis permulti cuidam neo-
paganismo indulgeant ™ et proinde denuo evangelizandi sint® Iamvero
certe Deo maximae agendae sunt gratiae ob S. Hierarchiam iam con-
stitutam in omni terrarum parte — uti vestra quoque, exc.wzi Fratres,
praesentia luculenter ® ostendit — tum ob conscientiam in Ecclesia in
dies magis invalescentem gravis illius officii regiones olim christianas
iterum evangelizandas esse.* Tamen ne obliviscamur quaeso primam
annuntiationem Evangelii, iis scil. factam, qui nunquam de Christo audi-
verunt, Ecclesiam semper habitam esse’ carissimam, ut pupillam oculi.

.2 Ne quaeso, illudamus nobis, hodie rem se aliter habere et in

multis illis populis novis ideo iam omnia fere peracta esse, quia in ipsis
S. Hierarchia constituta est. Immo hierarchia ex se sola immensum la-
borem evangelizandi gentes praestare non potest neque plerumque ei
satis multi collaboratores et ** cooperatores indigeni praesto sunt: potius
egent nostro adiutorio. Nostrum ergo est nunquam oblivisci illivs ve-
ritatis fundamentalis expositae in constitutione de Ecclesia, omnibus
membris scil. collegii episcopalis simul incumbere curam pro tota Ec-
clesia et grave officium, Evangelium in toto genere humano annun-
tiandi. Haec eadem cura aliquo modo omnibus membris eiusdem my-
stici Corporis Christi incumbit, secundum illud S. Pauli: « Pro invicem
sollicita sint membra; et si quid patitur unum membrum, compatiuntur
omnia membra; sive gloriatur unum membrum, congaudent omnia mem-
bra » ...* Omnia igitur membra, ..”

Moderator; Em.me Domine, maxime doleo, tempus tuum exhau-
stum esse.

Orator: Adiungo adbuc brevem aliguam expositionem, quam puto
praemittendam esse, ipsi expositioni in schemate™ Dixi.

In texty scripto tradito: ' deest. ? magis fervorosae Ecclesiae. ? ex-

citare. * requiritur, % deest. § Primum ac principale remedium
sine dubio illud est ut, 7 intelligi, & (Col. 1, 26). % (Eph. 3, 6).
© (Eph. 1, 10). I gsecundum textum originalem graecum, 2 deest.
B Foederis. " (cf. Eph. 2, 11. 155. 19). 15 effecit. % Quicum-
que enim baptizantur, in uno eodemque Spiritu in unum corpus baptizantur sive
Iudaei, sive Gentiles, sive servi sive liberi, et omnes in uno Spiritu potantur
{cf. 1 Cor. 12, 12 5.}, ita ut non sit Tudaeus neque Graecus, non servus nec liber,

sed omnes unus sint in Christo Tesu (Gal. 3, 28). T deest, B jpsa ut
omnino actualis et maxime hodie, apparebit? B deest, 2 deest.
2 quae, 2 superant. ? fiunt regni Christi et ad cooperandum vocantur
in novo genere humano in Christo construendo? # Sed obiicitur. 3 con
stitutam esse S, Hierarchiam. * dari, 7 indulgent,. % sunt.
# hic praesentia, # evangelizandi. * habuisse. % Undenam

haec praedilectio pro tali prima annuntiatione? Fortasse quia hi homines magis
Christo indigent et generatim melius dispositi ac magis humiles sunt. Ecclesia
praeterea semper vivum sensum habuit « tempus esse breve » (I Cor. 7, 29) et
immane opus evangelizandi genus humanum nunquam satis cito progredi posse.
B deest, ¥ (1 Cor. 12, 255.). ¥ quodcumque suo modo, curam gerere
debent de activitate missionali Ecclesiae, Gradus et intensitas renovationis Eccle-
siae eiusque fervoris maxime dignoscuntur e fervore in activitate missionali
exercenda, promovenda, iuvanda. Factum decies centenos miliones hominum
nondum cognoscere nec agnoscete Christum, omnia Ecclesiae membra zelo et fer-
vore implere debet secundum illud S. Pauvli: « Caritas Christi urget nos » (2 Cor.
5, 14ss.).



CONGREGATIO GENERALIS CXVI 367

Concludo: ut ergo Concilium renovationem Ecclesiae in hac parte essentia-
liter et eflicaciter promoveat, liceat proponere ut initio num. 1 textus nostri neces-
sitas activitatis missionalis modo magis forti et menti hodierni hominis magis
consentaneo imprimatur. Scio equidem hic agi de brevi decreto et omnino assen-
tior, sed puto id quod propono sat breviter expediri posse. Paravi talem brevem
textum, quem non est opus nunc legere. Addo: hinc ipsum decretum novam lu-
cem acciperet, cum secus nimis sobrium et fere solum juridicum sit. Hoc eo
magis necessarium est, quia loci constitutionis de Ecclesis ad quos in decreto
remittimur solum de Evangelizatione in genere et non praecise de activitate mzis-
sionali agunt. Ceterum decet etiam tale breve decretum aliquas paucas senten-
tias de spiritu, quo activitas missionalis exercenda est, continere. Spiritus enim
et fervor maioris sunt momenti, quam normae iuridicae, etsi hae quoque neces-
sarige sunt. * deest.

Secretarius generalis: Venerabiles Patres, praefectus cubiculi Summi
Pontificis haec mihi mandavit dicenda: « Patres Orientales coram Sum-
mo Pontifice admittentur una cum Patribus nationis vel linguae ad quam
pertinent »,

Nunc lego exitum suffragationis XVII:

Patres votantes . . . . . . . . . ., 2.021
Dixerunt placer . . . . . . . . . . 1948
non placet . . . . . . . . . 71

Placet iuxta modum (votum nullum

igitar) . . . . . . . L.
Suffragivm nullom . . . . . . . . . 1

Denique procedamus, Patres venerabiles et patientissimi revera, ad
ultimam suffragationem quae respicit totum cap. III. Incipit in pag. 85
n. 36 et desinit pag. 90 n. 44 [¢f. pagg. 189-194]. Sinatis ne legam haec
omnia quae mox iam legi, summatim, saltem. Ergo Patres, placet vobis,
non placet an placet iuxta modum cap. I1T istud schematis de pastorali
episcoporum munere in Ecclesia? Qui modos proferunt, exhibere pos-
sunt, ut iam dictum est, in congregatione proxima, nempe crastina,
Gratias.

5
Rev.mus P, D, MARTINUS LEGARRA TELLECHEA

Praelatus nullius Buccae Taurinae

Venerabiles Patres,

Quamgquam schema fortasse exiguum videatur pro momento et ma-
gnitudine argumenti Missionum, tamen optima adsunt in eo quae debite
revisa in bonum practicum missionum redundare possunt.

Itaque peropportune exprimitur in schemate conditio vere missio-
nalis qua tota Ecclesia hodiernis temporibus versatur, optimeque pa-
riter oculi convertuntur, tanquam ad debiliora membra, ad eas iuris-
dictiones seu regiones in quibus Ecclesia sibi non sufficit, quaeque pro-
inde debent multiformiter adiuvari.

Quo hoc ordinate et efficacius fiat, stabiliuntur in schemate quae-
dam principia ad activitatem et cooperationem missionalem regulandam.
Haec principia, uti dicitur in schemate etsi in universum valeant, unice
applicari intenditur « ad illas regiones coetusque humanos vel ad illas
dioeceses, sive in praesenti a Sacra Congregatione de Propaganda Fide
pendeat sive non, in quibus Ecclesia vel nondum implantata est, vel
sibi non sufficit ad illas institutiones erigere aut sustinere sine quibus
vita christiana evolvi nequit.

Nunc vero praefata principia, sicuti desiderata cooperatio amplectun-
tur aspectum spiritualem, culturalem, personalem, ac etiam oeconomi-
cum. Estne qui dubitet de momento huius adspectus, oeconomici nempe,
ut Evangelii praecones caritatem explicare possint suumque adimplere
ministerium,

Opportune igitur schema nostrum cooperationem oeconomicam pet-
optat: @) sive sacrae hierarchiae, cum innuit ut conferentiae episco-
pales statuant unamquamque dioecesim summam aliquam propriis red-
ditibus proportionatam quotannis ad opus Evangelizationis destinare;
b) sive singulorum episcoporum prout in schemate de Fcclesia suffra-
gatione XX acceptatum fuit; ¢) sive laicorum, eos urgendo ut praeterquam
spiritualibus, materialibus quoque subsidiis missiones adiuvent, et hoc
ex debito qua membra viventia Corporis mystici Christi...!

Ut notum est organum centrale atque praecipuum ad subsidia pro
missionibus colligenda et distribuenda est quambenemerita Sacra Con-
gregatio de Propaganda Fide. Sed, quibus haec subsidia ordinarie prae-
beri solent? Communiter imprimis et quasi ex norma, iurisdictionibus
quae ab eadem Sacra Congregatione pendent: aliis vero, per exceptio-
nes plus minusve frequentes, et ob quas ex corde gratias reddimus.
Aeque sane consilio, huiusmodi differentiam schema nostrum videtur
velle e medio tollere, ita ut in cooperatione oeconomica praestanda,
in futuro magis quam ad nomina, ad reales et veras necessitates unice
attendatur,

Praelaturae Nullius sunt classicum exemplum. Sors enim 1Ilorum
a nomine pendens, fuit saepe incerta et precaria.

Praelaturae Nullius in iure et quoad honorem, ut ita dicam, dioece-
sibus appropinquantur; quamplurimae autem sunt vera territoria mis-
sionum fuxta conceptum qui generaliter de missionibus habetur, sive

quoad necessitates spirituales, culturales, materiales; sive defecto pri-
mordialium institutionum ad vitam ecclesialem (Seminaria, scholae) sive
quoad condiciones geographicas et hygienicas. Et sunt quaedam Prae-
laturae, inquam, in quibus fere nihil factum est et fere totum est facien-
dum. Sit in exemplum Praelatura Buccae Taurinae mihi commissa, in
qua ex triginta quinque millia incolarum, duodecim millia circiter non
sunt christiani, et sex millia sunt acatholici, et maior pars in pauper-
tate laborantes. Et quid, venerabiles Patres, si his descriptis adiunctis,
extraordinaria superveniunt, ut destructio magnae partis civitatis, ec-
clesiae cathedralis, scholae, etc. ... quae omnia Praelaturae meae obve-
nerunt dum ego vix in Romam perveneram? Nonne ista atque similes
iurisdictiones inter missiones recenseri debent et qua tales generositer
adiuvari?

Verum est, repeto, S. Congregationem de Propaganda Fide non raro
dictis Praelaturis subsidia praebere, sed cum hoc non fiat periodice et
regulariter, deest illis haec consolatio et spes fixa, quae permittunt
animo tranquillo ad futurum respicere. Alioquin, necessitate compulsi,
vires et tempus etiam erubescentes in mendicando pro nostris Praela-
turis frequenter, impendere debemus.

Venerabiles et generosissimi Patres, ad conclusionem veniam. Pe-
timus ut in definitiva schematis redactione magis explicita fiant prin-
cipia circa cooperationem oecconomicam in missionibus praestandam,
ita ut Praelaturae Nullius quae, etsi non vocantur, missiones sunt, modo
aequo et regulari participationem accipiant ex eleemosynis quae ad
missiones provehendas afferunt christifideles. Dixi. Gratias.

In textu scripto tradito: ' (pag. 11, n. 8). ? Concludendum mihi vi-
detur,

Secretarius genmeralis: Communico exitum suflragationis XVIII:

Praesentes votantes . . . . . . . . . 2025
Dixerunt placet . . . . . . . . . . 1998
non placet . . . . . . . . . 27

Ergo textus est a congregatione approbatus.

Moderator: Proxima congregatio erit crastina die, hora 9, in qua
prosequetur disceptatio de activitate missionali.
Em.mus P. D. FEucentus card. TisSeranT: Reponatur Sacro-

sanctum Evangelium.

24



